
ᐃᓄᐃᑦ ᐊᒃᑐᐊᓂᖏᑦ ᓂᕐᔪᑎᓄᑦ, ᐊᕙᑎᑦᑎᓐᓄᑦ 
ᑭᓱᑐᐃᓐᓇᕐᓄᑦ, ᐊᒻᒪᓗ ᐊᖑᓇᓱᒃᑎᐅᓪᓗᑎᒃ ᐃᓅᓯᖃᕐᒪᑕ 
ᐊᐅᓚᔾᔭᐃᒍᑕᐅᓯᒪᔪᖅ ᐋᔩᕋᕈᑎᖃᕐᓂᕐᒥᒃ ᓄᓇᕗᒻᒥ 
ᐊᖏᕈᑎᓂᒃ. ᐃᓄᐃᑦ ᓇᖕᒥᓂᖅ−ᒪᑭᒪᒍᑎᒃᓴᕐᓯᐅᓚᐅᖅᑐᑦ 
ᐊᒻᒪᓗ ᐃᓕᓴᕐᓯᓂᕐᒥᒃ ᐊᐅᓚᑦᓯᒍᓐᓇᓂᕐᒥᒃ. ᑭᓯᐊᓂ ᑖᒃᑯᐊ 
ᐱᔪᒪᔭᖏᑦ ᐊᑕᖏᕐᓗᑎᒃ ᑲᔪᓯᑎᑕᐅᖁᓪᓗᒋᑦ, ᐃᓄᐃᑦ 
ᓯᕗᓕᕆᐊᓖᑦ ᐸᕐᓇᓂᕐᒥᒃ ᐋᖅᑭᑦᓱᐃᓂᕐᒥᓪᓗ ᐊᖏᔫᑎᓂᒃ 
ᐱᓇᓱᐊᒐᑦᓴᓂᒃ ᓄᓇᒋᔭᒥᓂ. ᑖᓐᓇ ᐱᒋᐊᕈᑎᓕᒃ 
ᓇᓗᓇᐃᖅᑐᐃᓂᕐᒥᒃ ᒪᑭᒪᔾᔪᑎᒃᓴᓄᑦ ᐋᖅᑭᑦᓯᒪᐅᑎᒃᓴᒥᒃ 
ᐃᓚᐅᓗᑎᒃ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐃᓱᒪᒋᔭᐅᔪᑦ; 
ᐊᑕᖏᖅᑐᒥᒃ ᐋᖅᑭᑦᓯᒪᔾᔪᑎᓂᒃ ᐱᕙᓪᓕᐊᔪᓕᕆᓂᕐᒧᑦ. 
ᐃᓛᒃ ᑕᐃᒪᐃᒻᒪᑦ, ᐱᖕᒪᕆᐅᔪᖅ ᑖᒃᑯᓄᓐᖓᖓᔪᖅ 
ᐋᔩᕋᕈᑕᐅᔪᒧᑦ ᐃᑲᔪᖅᑎᒌᓐᓂᖏᑦ ᑯᐃᓐ ᐊᒻᒪᓗ ᐃᓄᐃᑦ.

ᐃᓄᐃᑦ ᐱᕙᓪᓕᐊᔪᓕᕆᓂᕐᒧᑦ ᐊᐅᓚᑕᐅᔭᕆᐊᓕᒃ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ (ᐃᓄᐃᑦ 
ᖃᐅᔨᒪᓂᖏᑦ). ᑖᓐᓇ ᑐᑭᖓ ᑕᒪᒃᑮᒃ ᐃᓱᒪᓕᐅᕐᓂᕐᒧᑦ 
ᐱᕙᓪᓕᐊᔾᔪᑎᒃᓴᓯᐅᕐᓂᕐᒥᒃ, ᐊᒻᒪᓗ, ᐊᐅᓚᑦᓯᓂᕐᒥᒃ 
ᑎᑭᐅᑎᒍᑎᒃᓴᒥᒃ ᐱᕙᓪᓕᐊᔾᔪᑎᒃᓴᓄᑦ ᐊᐅᓚᑕᐅᔪᒥᒃ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. ᐊᐅᓚᑦᓯᓂᖅ ᑕᑉᕘᓇ 
ᑐᕌᖓᔪᖅ ᐃᓄᐃᑦ ᓯᓚᕐᔪᐊᒥᒃ ᑕᑯᓐᓇᕐᓂᖓᓂᒃ 
ᐃᓱᒪᓕᐅᕈᑕᐅᒋᐊᓕᖕᓂᒃ ᐊᒻᒪᓗ ᐊᐅᓚᑕᐅᒋᐊᓕᖕᓂᒃ 
ᑲᔪᖏᕐᓴᐃᖑᑎᒃᓴᓂᒃ ᐃᓄᐃᑦ ᐃᓅᓯᖏᓐᓂ.

ᑭᖑᓂᐊᒍᑦ ᑭᖑᓪᓕᕐᐹᒥ ᒐᕙᒪᑐᖃᒃᑯᑦ 
ᓂᕈᐊᕐᓂᖃᓚᐅᖅᑎᓪᓗᒋᑦ, ᑲᓇᑕ ᒐᕙᒪᖓ ᓯᕗᓕᖅᑕᐅᔪᖅ 
ᑲᓇᑕ ᐊᖓᔪᖅᑳᕐᔪᐊᖓᓄᑦ ᔭᔅᑎᓐ ᑐᕉᑐ ᓄᑖᒥᒃ 
ᐋᖅᑭᑦᓱᐃᓂᖃᕐᓯᒪᓕᖅᑐᖅ ᓄᓇᖃᖅᑳᕐᓯᒪᔪᑦ−
ᐊᕕᑦᑐᕐᓯᒪᓃᓪᓗ ᐱᓇᓱᐊᖃᑎᒌᓐᓂᖏᓐᓂᒃ, ᐊᒻᒪᓗ 
ᐱᓗᐊᖅᑐᒥᑦᑕᐅᖅ ᐃᓄᐃᑦ−ᐊᕕᑦᑐᕐᓯᒪᓂᕐᓗ 

-	 ᐊᖓᔪᖅᑳᖅ	ᐲᔭᐃ	ᐊᕿᐊᕈᖅ,	
ᒐᕙᒪᑐᖃᒃᑯᑦ/ᓄᓇᕗᑦ/ᐃᓄᐃᑦ	
ᐊᖏᖃᑎᒌᒍᑎᖏᑦ	ᑭᒡᓕᓕᐊᖑᓯᒪᔪᒧᑦ	
ᑕᓪᓗᕈᑎᐅᑉ	ᐃᒪᖓᓄᑦ.	ᐊᐅᒡᒍᓯ	14,	2017.

“ᐊᐱᕆᔪᒪᔭᒋᑦ	
ᐊᑐᖃᑦᑕᖁᓪᓗᑎᑦ	
ᐅᖃᐅᓯᕐᓂᒃ	
ᐅᓂᒃᑲᐅᓯᕆᓯᒪᔭᑦᑎᓐᓂᒃ	
ᐅᖃᐅᓯᕆᓕᕋᐃᒍᕕᐅᒃ	
ᑖᓐᓇ	ᐃᒪᖓ.”

ᐱᓇᓱᐊᖃᑎᒌᓐᓂᖏᓐᓂᒃ. ᑖᓐᓇ ᑕᑯᓐᓇᒐᐅᔪᖅ ᑖᒃᑯᓇᓃᑦᑐᖅ ᐊᐅᓚᑕᐅᓂᕆᓕᖅᑕᖓᓄᑦ “ᐊᑕᖏᖅᑐᒥᒃ 
ᒐᕙᒪᒃᑯᓐᓂᒃ” ᑐᑭᒧᐊᒍᑎᒃᓴᖅ, ᓄᑖᓐᖑᕆᐊᖅᑕᐅᓯᒪᔪᖅ ᐅᑭᐅᖅᑕᖅᑐᒥ ᐊᑐᐊᒐᕐᓄᑦ ᐋᖅᑭᑦᓯᒪᒍᑎᒃᓴᖅ, 
ᓯᕗᒧᐊᒃᐸᓪᓕᐊᑎᑦᓯᓂᖅ ᓯᓚᕐᔪᐊᒥ ᓴᐳᔾᔨᓯᒪᒐᓱᐊᕐᓂᕐᒥᒃ, ᒥᓂᔅᑕ ᐱᓂᐊᕐᓂᕋᐅᑎᒥᓄᑦ ᑎᑎᖅᑲᖏᑦ 
ᓯᕗᓪᓕᐅᔾᔭᐅᔭᕆᐊᓕᖕᓂᒃ ᓄᓇᖃᖅᑳᕐᓯᒪᔪᓂᒃ ᐱᓇᓱᐊᖃᑎᖃᕐᓂᕐᒥᒃ, ᖁᓕᑦ ᑐᓐᖓᕕᓕᐊᖑᓯᒪᔪᑦ 
ᐃᑉᐱᒍᓱᑦᓯᐊᓂᕐᒧᑦ ᐱᓇᓱᐊᖃᑎᒌᓐᓂᕐᒥᒃ, ᐊᒻᒪᓗ ᓄᑖᒥᒃ ᐅᓪᓗᒥᓯᐅᑎᒥᒃ ᐊᖏᕈᑕᐅᓯᒪᔪᓂᒃ 
ᐊᑐᓕᖅᑎᑦᓯᓂᕐᒧᑦ ᓴᓇᒻᒪᒋᔭᐅᔪᒥᒃ. ᓇᓗᓇᐃᕈᑏᑦ ᐊᑐᓂᑦ ᑖᒃᑯᐊ ᐊᖏᕈᑎᒋᔭᐅᓯᒪᔪᑦ ᓴᐃᒻᒪᖃᑎᒌᓐᓂᕐᒧᑦ.

ᓱᓕ ᑕᑯᒋᐊᖃᕋᓗᐊᖅᑎᓪᓗᑕ ᓇᓗᓇᐃᕈᑎᓪᓚᑦᑖᓂᒃ ᐊᒻᒪᓗ ᓴᖅᑭᖅᑐᓂᒃ ᑖᒃᑯᓇᓐᖓᑦ ᐊᓯᐊᒍᖔᖅ 
ᑲᒪᒋᔭᐅᓕᖅᑎᓪᓗᒋᑦ, ᑲᑎᖃᑦᑕᓂᕐᓴᐅᓕᖅᑎᓪᓗᒋᑦ ᐃᓄᓐᓄᑦ ᐅᖃᕈᓐᓇᕐᕕᖃᕐᓂᕐᓴᐅᓕᖅᑐᖅ ᑐᕋᐃᓐᓇᕐᓗᑎᒃ 
ᒥᓂᔅᑕᐅᑎᑦ ᑲᑎᒪᔨᖏᓐᓄᑦ ᑕᒪᒃᑯᓇᓐᖓᑦ ᓯᕗᓪᓕᐅᔾᔭᐅᒋᐊᓕᖕᓂᒃ. ᓂᕆᐅᒐᓗᐊᕐᐳᒍᑦ ᐱᒋᐊᕐᓗᓂ ᐅᓪᓗᒥ 
ᑕᐃᑯᖓᐅᓂᐊᖅᑐᖅ, ᐃᓄᐃᑦ ᐱᓇᓱᐊᖃᑎᒃᓴᖃᓕᖅᑐᑦ ᓱᓕᔪᒥᒃ ᑲᔪᓯᒍᑎᒃᓴᓂᒃ ᐊᖏᕈᑎᒋᓯᒪᔭᒥᓄᑦ.

ᕕᑉᕗᐊᓕ 9, 2017-ᒥ, ᑲᓇᑕ ᒐᕙᒪᖓ ᐊᑎᓕᐅᓚᐅᖅᑐᖅ ᐃᓄᐃᑦ ᓄᓇᖓᓄᑦ ᓇᓗᓇᐃᕐᓯᒍᑎ ᐃᓄᐃᑦ−
ᑯᐃᓐ ᐱᓇᓱᐊᖃᑎᒋᒍᑎᒃᓴᖓ1  (ᑖᓐᓇ ᓇᓗᓇᐃᒃᑯᑕᖅ), ᐃᓕᓴᕐᓯᒍᑦ ᑖᒃᑯᓂᖓ ᐊᓯᖏᓐᓂᓪᓗ, ᑯᐃᓐ 
ᐊᖏᕈᑎᒋᓯᒪᔭᖏᓐᓂᒃ: 

“…ᐊᑕᖏᖅᑐᒥᒃ ᓈᖕᒪᑦᓯᐊᖅᑐᒥᓪᓗ ᑲᔪᓯᑎᑕᐅᓗᑎᒃ ᐊᖏᕈᑕᐅᓯᒪᔪᑦ ᐊᒻᒪᓗ ᑐᕌᒐᑦ ᐃᓄᐃᑦ ᓄᓇᑖᕐᓂᕐᒧᑦ 
ᐊᖏᕈᑕᐅᓯᒪᔪᑦ ᑐᓐᖓᕕᒃᓴᓕᐊᖑᓪᓗᑎᒃ ᒪᑭᒪᑦᓯᐊᕈᑎᒃᓴᓄᑦ ᐃᓄᖕᓄᑦ ᐃᑲᔫᑕᐅᓗᑎᒃ ᑲᓇᑕᒥᐅᓕᒫᓄᑦ”

ᐊᒻᒪᓗ
 
“ᐃᓕᓴᕐᓯᓯᒪᓂᖅᑕᐅᖅ ᓇᓕᖅᑯᑦᓯᓯᒪᓐᖏᑦᑐᓂᒃ ᐃᓅᓯᕐᒥ−ᒪᑭᒪᔾᔪᑎᒃᓴᓂᒃ ᐊᒻᒪᓗ ᐃᓕᖅᑯᓯᒃᑯᑦ 
ᓈᖕᒪᖏᑦᑐᓂᒃ ᓵᓐᖓᔭᕆᐊᓕᖏᓐᓂᒃ ᐃᓄᐃᑦ ᑕᑯᓐᓇᕐᓗᒋᑦ ᐊᓯᖏᑦ ᑲᓇᑕᒥᐅᓕᒫᑲᓴᑦ ᐊᒻᒪᓗ 
ᐊᖏᕈᑎᖃᕐᓯᒪᓂᖅ ᐃᖅᑲᓇᐃᔭᖃᑎᒌᓐᓂᒃᑯᑦ ᐱᓇᓱᐊᖃᑎᒌᓐᓂᕐᒥᒃ ᓴᖅᑭᕈᑎᒃᓴᒥᒃ ᐃᓅᓯᕐᒥ−ᒪᑭᒪᔾᔪᑎᒃᓴᓄᑦ 
ᐊᒻᒪᓗ ᐃᓕᖅᑯᓯᒃᑯᑦ ᐊᔾᔨᒌᑎᑕᐅᒍᑎᒃᓴᖏᓐᓂᒃ ᐃᓄᐃᑦ ᐊᒻᒪᓗ ᐊᓯᓕᒫᖏᑦ ᑲᓇᑕᒥᐅᑦ.”

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ (ᕿᑭᖅᑕᓂ) ᓇᓗᓇᐃᖅᑕᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᖓ. ᐊᔭᐅᖅᑐᐃᔪᖅ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᖕᒪᕆᐅᔪᖁᑎᖏᓐᓂᓪᓗ, ᓇᓗᓇᐃᖅᑕᐅᓯᒪᔪᒥᒃ ᓄᓇᕗᒻᒥ ᐊᖏᕈᑎᓂ. 
ᕿᑭᖅᑕᓂᒃᑯᑦ ᐃᓕᓴᕐᓯᓯᒪᔪᑦ ᐱᖕᒪᕆᐅᓂᖓᓂᒃ “ᐱᕙᓪᓕᐊᔪᓕᕆᓂᖅ” ᐊᖅᑯᑎᒃᓴᐅᖃᑕᐅᓂᖓᓂᒃ 
ᐱᕚᓪᓕᕈᑎᒃᓴᒧᑦ ᐃᓅᓯᖃᑦᓯᐊᕈᑎᒃᓴᖏᓐᓄᑦ ᐃᓄᐃᑦ. ᓱᓕᒃᑲᓐᓂᖅ, ᕿᑭᖅᑕᓂᒃᑯᑦ ᐃᓕᓴᕐᓯᓯᒪᕗᑦ ᑲᓇᑕ 
ᒐᕙᒪᖓᑕ ᐱᓇᓱᐊᒐᑦᓴᖓᓂᒃ ᑎᑭᐅᑎᓂᕐᒥᒃ ᑖᑦᓱᒧᖓ ᑐᕌᒐᓕᐊᖑᓯᒪᔪᒧᑦ.

ᑕᐃᒪᐃᒻᒪᑦ, ᕿᑭᖅᑕᓂᒃᑯᑦ ᐱᓇᓱᐊᖃᑎᖃᕈᒪᕗᑦ ᒫᓐᓇ ᑲᓇᑕᒥ ᒐᕙᒪᒋᔭᑦᑎᓐᓂᒃ ᑲᑐᔾᔨᓂᒃᑯᑦ 

1 ᑲᓇᑕ ᒐᕙᒪᖓ, ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᕕᐊᓗᐃᑦ ᑯᐊᐳᕇᓴᓐ, ᒪᑭᕕᒃ ᑯᐊᐳᕇᓴᓐ, ᓄᓇᑦᓯᐊᕗᑦ ᑯᐊᐳᕇᓴᓐ, ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ (2017). 
ᐃᓄᐃᑦ ᓄᓇᖓᓄᑦ ᓇᓗᓇᐃᕐᓯᒍᑦ ᐃᓄᐃᑦ−ᑯᐃᓐ ᐱᓇᓱᐊᖃᑎᒌᒍᑎᒃᓴᖓᓄᑦ. ᐃᖃᓗᐃᑦ, ᓄᓇᕗᑦ. ᕕᑉᕗᐊᓕ 9, 2017.

ᓯᕗᓪᓕᐅᔾᔭᐅᒋᐊᓕᖕᓂᒃ. ᑐᑭᓯᒪᖃᑎᒌᓪᓗᑎᒃ ᓴᐃᒻᒪᖃᑎᒌᓐᓂᕐᒥᒃ ᐊᒻᒪᓗ ᐋᖅᑭᑦᓱᐃᓂᖅ 
ᐊᐅᓚᔾᔭᐃᒍᑕᐅᑐᐃᓐᓇᕆᐊᖃᕐᒪᑦ ᓂᕆᐅᒋᓯᒪᔭᑦᑎᓐᓂᒃ ᓄᑖᒥᒃ ᐱᓇᓱᐊᖃᑎᒌᓐᓂᕐᒥᒃ.

ᐊᔾᔨᒋᓗᓂᐅᒃ “ᐃᓘᓐᓈᑦ ᒐᕙᒪᑦ” ᐊᑐᖅᑕᖓ, ᕿᑭᖅᑕᓂᒃᑯᑦ ᕿᓂᖅᑐᑦ ᑲᑐᔾᔨᖃᑎᒌᒍᑎᒃᓴᒥᒃ ᐊᑕᖏᖅᑐᒥᒃ 
ᑕᑯᓐᓇᒐᕐᒥᓂᒃ. ᐃᓄᐃᑦ ᐃᓅᓯᖏᑦ ᐊᒡᒍᑐᖅᑕᐅᓯᒪᒍᓐᓇᖏᑦᑐᑦ ᐃᖕᒥᒃᑯᑦ ᐋᔩᕋᕈᑎᖃᕐᓂᕐᒥᒃ ᐅᑉᕙᓘᓐᓃᑦ 
ᐊᐅᓚᑕᐅᓗᑎᒃ ᐃᖕᒥᒃᑯᑦ ᐊᑐᐊᒐᕐᓂ. ᑕᐃᒫᒃ ᑖᓐᓇ ᑎᑎᕋᕐᓯᒪᔪᖅ ᕿᑭᖅᑕᓂᒃᑯᓐᓄᑦ ᑕᑯᓐᓇᒐᐅᔪᖅ 
ᖃᓄᖅ ᐃᖅᑲᓇᐃᔭᖃᑎᖃᒋᒍᓐᓇᕐᒪᖔᑦᑕ − ᐊᑕᐅᓯᐅᓗᑕ − ᕿᒻᒪᑯᓯᒪᒍᑎᒃᓴᒥᒃ ᐊᑯᓂ ᐊᒻᒪᓗ 
ᓈᖕᒪᑦᑐᒥᒃ ᐊᒃᑐᐃᓂᖃᕐᓯᒪᒍᑎᒃᓴᒥᒃ ᐃᓄᖕᓄᑦ. ᑖᓐᓇ ᑕᑯᓐᓇᒐᐅᔪᖅ ᑐᓐᖓᕕᓕᒃ ᐆᒪᓂᖓᓂᒃ ᓄᓇᕗᒻᒥ 
ᐊᖏᕈᑎᑦ ᐊᒻᒪᓗ ᓴᐃᒻᒪᖃᑎᒌᓐᓂᖅ, ᐅᔾᔨᕈᓱᑦᓯᓐᓈᕐᓗᓂ ᐊᐃᕙᔾᔪᑕᐅᔪᒥᒃ ᐊᒻᒪᓗ ᑐᐊᕕᕐᓇᖅᑐᓂᒃ 
ᓯᕗᓪᓕᐅᔾᔭᐅᔭᕆᐊᓕᖕᓂᒃ.

ᓱᓕᒃᑲᓐᓂᖅ, ᑖᓐᓇ ᑎᑎᕋᕐᓯᒪᔪᖅ ᑭᒡᒍᑕᐅᔪᖅ ᑲᓇᑕ ᒐᕙᒪᒃᑯᑦ ᑲᒪᒋᔭᕆᐊᖃᕐᓯᒪᔭᖓᓂᒃ ᐅᑭᐅᖅᑕᖅᑐᒥ 
ᐊᑐᐊᒐᕐᒧᑦ ᐋᖅᑭᑦᓯᒪᒍᑎᒃᓴᖅ2  ᐊᒻᒪᓗ ᐸᕐᓇᐅᑎᖓ ᓴᖅᑮᓂᕐᒥᒃ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᖅ 
ᓴᐳᔾᔭᐅᓯᒪᓂᖓᓄᑦ3.  ᑐᓴᖅᑎᑦᓯᒍᑕᐅᓯᒪᔪᖅ ᐃᓄᓐᓄᑦ ᑲᑎᒪᔾᔪᑕᐅᖃᑦᑕᕐᓯᒪᓂᖓᒍᑦ ᓇᓗᓇᐃᖅᑕᐅᓯᒪᔪᖅ 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ4  ᐊᒻᒪᓗ ᐋᔩᕋᕈᑕᐅᓯᒪᔪᖅ ᓄᑖᖅ ᐃᓘᓐᓇᖏᓐᓄᑦ ᐅᑭᐅᖅᑕᖅᑐᒥ 
ᓯᕗᓕᖅᑎᓄᑦ ᐊᑐᖅᑕᐅᔪᖅ.5  ᑖᓐᓇ ᑎᑎᕋᕐᓯᒪᔪᖅ ᕿᑭᖅᑕᓂᒃᑯᓐᓄᑦ ᐅᖃᐅᓯᐅᓯᒪᔪᖅ ᖃᓄᖅ ᒫᓐᓇ 
ᒐᕙᒪᑐᖃᒃᑯᑦ ᓯᕗᒧᐊᒃᑎᑦᓯᒍᓐᓇᕐᒪᖔᑕ ᐊᐅᓚᓂᖓᓂᒃ ᓴᐃᒻᒪᖃᑎᒌᓐᓂᖅ ᓵᓐᖓᓗᑎᒃ ᐱᓇᓱᐊᖅᑕᒥᓂᒃ 
ᓇᓗᓇᐃᖅᑕᐅᓯᒪᔪᓂᒃ ᓴᖅᑭᖃᑦᑕᖅᑐᓂᒃ.

ᑖᓐᓇ ᑎᑎᕋᕐᓯᒪᔪᖅ 7−ᓂᒃ ᐊᕕᑦᑐᕐᓯᒪᓂᓕᒃ. ᐊᑐᓂᑦ ᑎᑎᕋᕐᓯᒪᓂᖏᑦ ᓴᖅᑮᒍᑕᐅᒍᒫᕐᓂᐊᖅᑐᑦ 
ᑖᒃᑯᓇᓐᖔᖅᑐᓂᒃ ᐊᖏᓂᕐᓴᓂᒃ ᑐᓐᖓᕕᒋᔭᐅᔪᒥᒃ ᐃᓘᓐᓈᓂᒃ, ᐊᑕᖏᖅᑐᖅ ᑕᑯᓐᓇᒐᐅᔪᖅ 
ᐊᖏᖃᑎᒌᓐᓂᒃᑯᑦ ᐊᐅᓚᔾᔭᐃᒍᑎᒃᓴᒥᒃ.

ᓇᓗᓇᐃᒃᑯᑕᑦ ᑖᒃᑯᓇᓂ ᑎᑎᕋᕐᓯᒪᔪᓂ:
ᐃᓚᖓ 1  ᑐᑭᓯᒪᔭᐅᔪᑦ ᓴᐃᒻᒪᖃᑎᒌᒍᑕᐅᒍᓐᓇᕆᐊᖏᑦ
ᐃᓚᖓ 2  ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᑎᑭᐅᑎᓂᖅ ᓴᐃᒻᒪᖃᑎᒌᓐᓂᕐᒧᑦ
ᐃᓚᖓ 3  ᖃᓄᐃᑦᑑᓂᕆᓲᖏᑦ ᐱᕙᓪᓕᐊᔪᓕᕆᔾᔪᑏᑦ 
ᐃᓚᖓ 4  ᓇᓗᓇᐃᖅᑕᐅᓯᒪᓂᖓ ᐱᕙᓪᓕᐊᔪᓕᕆᓂᕐᒧᑦ ᐃᓱᕐᕆᐅᑎᑦ
ᐃᓚᖓ 5  ᑲᓱᖅᑎᑦᓯᓂᖅ ᓴᐃᒻᒪᖃᑎᒌᓐᓂᕐᒥᒃ & ᐱᕙᓪᓕᐊᔪᓕᕆᓂᕐᒥᒃ 
ᐃᓚᖓ 6  ᐊᑐᖅᑕᐅᑎᑦᓯᓂᖅ ᐃᓘᓐᓈᓂᒃ ᒐᕙᒪᒃᑯᑦ ᑲᒪᒋᔭᖏᓐᓂᒃ 
ᐃᓚᖓ 7  ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᖅ ᓴᐳᔾᔭᐅᓯᒪᔪᖅ

2 ᒥᐊᓕᒃᑲᑦ – ᑲᓇᑕ ᑲᑐᔾᔨᓂᒃᑯᑦ ᐅᑭᐅᖅᑕᖅᑐᒥ ᓯᕗᓕᖅᑎᓂ ᐅᖃᐅᓯᐅᓯᒪᔪᖅ. ᑏᓰᒻᕙ 20, 2016. 
3 ᑲᓇᑕ ᒐᕙᒪᖓ, ᓄᓇᕗᑦ ᒐᕙᒪᖓ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᓴᖅᑎᑦᓯᒍᑎᖓ. “ᐊᖏᕈᑕᐅᔪᖅ ᑭᖑᓪᓕᐹᕐᓯᐅᑦ ᑭᒡᓕᓕᐊᖑᔪᖅ ᓯᕗᓂᕐᒥ ᑲᓇᑕᒥ 
ᑕᕆᐅᖅ ᓴᐳᔾᔭᐅᓯᒪᔪᖅ (NMCA) ᑕᓪᓗᕈᑎᐅᑉ ᐃᒪᖓᓂ/ᓛᓐᑳᔅᑕ ᓴᐅᓐ. ᐊᐅᒡᒍᓯ 14, 2017.
4 ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ, ᐃᓗᐃᑦᑐᑦ ᐅᓂᒃᑳᑦ: ᑎᑭᐅᑎᓂᖅ ᓴᐃᒻᒪᖃᑎᒌᓐᓂᕐᒧᑦ (2013)
5 ᓄᑖᖅ ᑲᑐᔾᔨᓂᒃᑯᑦ ᐅᑭᐅᖅᑕᖅᑐᒥ ᓯᕗᓕᖅᑎᓄᑦ ᐊᑐᖅᑕᐅᔪᖅ: ᐅᓂᒃᑳᓕᐊᖓᓃᓐᖔᖅᑐᖅ ᒥᐊᓕ ᓴᐃᒪᓐ ᐊᖓᔪᖅᑳᒧᑦ ᒥᓂᔅᑕ ᐱᓂᑦ (2017).

ᑐᑭᓯᒪᔭᐅᔪᑦ 
ᓴᐃᒻᒪᖃᑎᒌᒍᑕᐅᒍᓐᓇᕆᐊᖏᑦ
“ᐃᖅᑲᓇᐃᔭᖃᑎᒌᒋᐊᖃᖅᑐᒍᑦ,	ᐃᓘᓐᓇᑕ	ᑕᑉᕙᓂᑦᓴᐃᓈᕐᓗᑕ	ᑲᒪᒋᔭᑦᑎᓐᓂ.”

ᐃᓚᖓ 1

ᑐᓐᖓᕕᓕᐊᖑᓯᒪᔪᑦ ᐃᓄᐃᑦ ᓄᓇᖓᓄᑦ ᓇᓗᓇᐃᕐᓯᒍᑏᑦ ᐃᓱᒪᒃᓴᕐᓯᐅᕈᑕᐅᓯᒪᔪᑦ, 
ᐋᖅᑭᓱᖅᑕᐅᓯᒪᓪᓗᑎᒃ ᐊᒻᒪᓗ ᐅᖃᖃᑎᒌᒍᑕᐅᓯᒪᔪᑦ ᐃᓄᐃᑦ ᓴᐃᒻᒪᖃᑎᒌᒍᓯᖏᓐᓄᑦ. ᑕᐃᒪᐃᑎᓪᓗᒍ, 
ᕿᑭᖅᑕᓂᒃᑯᑦ ᐃᓕᐅᖅᑲᕐᓯᒪᔭᖏᑦ ᓯᑕᒪᐅᓕᖅᑲᖓᔪᓄᑦ ᐋᖅᑭᑦᓯᒪᒍᑎᒋᓂᐊᖅᑕᖏᓐᓄᑦ, ᑕᐃᒫᒃ 
ᐃᑲᔫᑎᔪᖅ ᑕᑯᑦᓴᐅᑎᑦᓯᒍᑕᐅᔪᒧᑦ ᑲᓲᒪᒍᑕᐅᓲᒥᒃ ᓄᑖᒥᒃ ᐱᓇᓱᐊᖃᑎᒌᓐᓂᕐᒥᒃ (ᑕᑯᔭᒃᓴᖅ 1.): 
ᐋᖅᑭᑦᓯᒪᒍᑎᖓᓃᖃᑕᐅᔪᑦ:

1. ᐃᓕᓴᕐᓯᓂᖅ – ᑲᓇᑕ ᒐᕙᒪᒃᑯᖏᓐᓂᒃ ᐱᓇᓱᐊᖃᑎᖃᕆᐊᖃᕈᑕᐅᔪᖅ ᐃᓄᓐᓂᒃ ᓄᓇᖃᖅᑳᕐᓯᒪᔪᑦ−
ᐱᔪᓐᓇᐅᑎᖏᓐᓂᒃ− ᑎᒍᒥᐊᖅᑎᐅᑎᓪᓗᒋᑦ ᑐᓐᖓᕕᔾᔪᐊᖓᒍᑦ ᑲᓇᑕ. ᐃᓄᐃᑦ ᓄᓇᖓᓄᑦ ᓇᓗᓇᐃᕐᓯᒍᑎ 
ᓇᓗᓇᐃᕐᓯᓯᒪᑦᓯᐊᖅᑐᖅ ᐃᓕᓴᕐᓯᓂᕐᒥᒃ ᑖᒃᑯᓂᖓ ᐱᔪᓐᓇᐅᑎᓂᒃ ᓯᕗᓪᓕᕐᐹᖓᓂ ᑎᑎᕋᕐᓯᒪᓂᖓᑕ,

“ᐃᒪᐃᒻᒪᑦ	ᐃᓄᐃᑦ	ᓄᓇᖃᖅᑳᕐᓯᒪᓪᓗᑎᒃ	ᐱᔪᓐᓇᐅᑎᓂᒃ−ᑎᒍᒥᐊᖅᑏᑦ	ᑐᓐᖓᕕᔾᔪᐊᒃᑯᑦ.	
ᑐᓐᖓᕕᓖᑦ	ᑖᑦᓱᒥᖓ	ᐱᓇᓱᐊᖃᑎᒌᓐᓂᕐᒥᒃ	ᐃᓄᐃᑦ	ᐃᓯᕐᐸᓪᓕᐊᓂᖏᓐᓄᑦ	ᐊᖏᖃᑎᒌᒍᑎᒧᑦ	
ᐱᓇᓱᐊᖃᑎᖃᕐᓂᕐᒥᒃ	ᑲᓇᑕ	ᒐᕙᒪᖓᓂᒃ	ᐊᐅᓚᔾᔭᐃᒍᑎᒃᓴᒥᒃ	ᓯᕗᓪᓕᐅᔾᔭᐅᔭᕆᐊᓕᖁᑎᒥᖕᓄᑦ”

ᑖᓐᓇ ᐱᔪᓐᓇᐅᒻᒥᒃ−ᑎᒍᒥᐊᕈᑕᐅᔪᖅ ᓴᕐᖓᑦᑎᑕᐅᒋᐊᕐᓯᒪᔪᖅ ᑐᓐᖓᕕᔾᔪᐊᒥᒃ ᑭᓯᐊᓂ ᑖᒃᑯᓇᓐᖔᖅᑐᖅ 
ᐃᓄᐃᑦ ᐃᓐᓃᓯᒪᓂᕆᖃᑦᑕᕐᓯᒪᔭᖏᓐᓂᒃ ᐊᒻᒪᓗ ᐊᑯᓂᐅᔪᒥᒃ−ᐊᐅᓚᑦᓯᖃᑦᑕᕐᓯᒪᓂᖏᓐᓂᒃ ᐃᓄᐃᑦ 
ᓄᓇᖓᓂᒃ. ᑖᒃᑯᐊ ᐋᖅᑭᑦᓯᒪᒍᑕᐅᔪᑦ ᐃᓄᓐᓄᑦ ᐊᒻᒪᓗ ᑲᓇᑕ ᒐᕙᒪᒃᑯᖏᓐᓄᑦ ᑲᓇᑕᓕᒫᒥ 
ᓄᓇᖃᖅᑳᕐᓯᒪᔪᓂᒃ ᐱᓇᓱᐊᖃᑎᖃᕐᓂᕐᒥᒃ ᓯᕗᒧᐊᒃᐸᓪᓕᐊᒍᑎᒃᓴᖏᓐᓂᒃ ᐊᖏᖃᑎᒌᒍᑎᒋᓯᒪᔭᖏᓐᓄᑦ 

- ᓄᓇᓕᖕᓂᒃ ᑐᓴᕆᐊᕐᕕᖃᕐᓃᑦ - ᕿᑭᖅᑕᓂ ᑕᓪᓗᕈᑎᐅᑉ ᐃᒪᖓ (ᓛᓐᑳᔅᑕ 
ᓴᐅᓐ) ᐆᑦᑐᕋᐅᑦ ᖃᐅᔨᓴᕐᓂᖅ. ᔪᓚᐃ 2012.

ᐃᓄᐃᑦ ᓄᓇᖓᓄᑦ ᓇᓗᓇᐃᕐᓯᒍᑦ ᑲᓇᑕ ᒐᕙᒪᒃᑯᖏᑦ ᐊᖏᕈᑎᖃᕐᓯᒪᔪᑦ ᐃᒫᒃ:
“ᓄᑖᓐᖑᖅᑎᑕᐅᒋᐊᕐᓂᖓ	ᐃᓄᐃᑦ−ᑯᐃᓐ	ᐱᓇᓱᐊᖃᑎᒌᓐᓂᖓ	
ᐃᓕᓴᕆᔭᐅᓯᒪᓂᖏᑎᒍᑦ	ᐱᔪᓐᓇᐅᑏᑦ,	ᑲᒪᑦᓯᐊᕐᓂᖅ,	ᐃᑲᔪᖅᑎᒌᓐᓂᒃᑯᑦ,	
ᐊᒻᒪᓗ	ᐱᓇᓱᐊᖃᑎᒌᓐᓂᒃᑯᑦ	ᐃᓚᒋᓗᓂᐅᒃ	ᐊᕙᖕᒧᓕᖓᓂᕐᓴᒧᑦ	
ᑐᕌᒐᖓᓄᑦ	ᑎᑭᐅᑎᒍᑎᒃᓴᒥᒃ	ᓴᐃᒻᒪᐅᑎᓂᖏᓐᓄᑦ	ᒐᕙᒪᑐᖃᒃᑯᑦ	ᐊᒻᒪᓗ	
ᓄᓇᖃᖅᑳᕐᓯᒪᔪᑦ.”

ᐱᓇᓱᐊᒐᑦᓴᓄᑦ, ᐃᓚᒋᔭᐅᓪᓗᓂ ᓴᐃᒻᒪᖃᑎᒌᓐᓂᖅ ᐊᒻᒪᓗ ᒪᑭᒪᑦᓯᐊᖃᑎᒌᓐᓂᖅ.
“ᐃᓕᓴᕐᓯᐅᒪᓂᖅ ᐊᑕᖏᖅᑐᒥᒃ ᓈᖕᒪᑦᓯᐊᖅᑐᒥᓪᓗ ᑲᔪᓯᑎᑕᐅᓗᑎᒃ ᐊᖏᕈᑕᐅᓯᒪᔪᑦ ᐊᒻᒪᓗ ᑐᕌᒐᑦ ᐃᓄᐃᑦ 
ᓄᓇᑖᕐᓂᕐᒧᑦ ᐊᖏᕈᑕᐅᓯᒪᔪᑦ ᑐᓐᖓᕕᒃᓴᓕᐊᖑᓪᓗᑎᒃ ᒪᑭᒪᑦᓯᐊᕈᑎᒃᓴᓄᑦ ᐃᓄᖕᓄᑦ ᐃᑲᔫᑕᐅᓗᑎᒃ 
ᑲᓇᑕᒥᐅᓕᒫᓄᑦ”

2. ᑲᒪᑦᓯᐊᕐᓂᖅ – ᐃᖅᑲᖅᑐᐃᕕᓕᕆᔨᒃᑯᓐᓂ “ᖁᓕᑦ ᑐᓐᖓᕖᑦ” ᐅᖃᕐᓯᒪᒻᒪᑕ, ᑯᐃᓐ 
ᐱᓇᓱᐊᒐᑦᓴᓕᒃ “ᐱᓕᕆᓂᕐᒥᒃ ᐅᑉᐱᓇᕐᓗᓂ, ᓱᓕᑦᓯᐊᕐᓗᓂ, ᐊᔾᔨᒌᑎᑦᓯᓗᓂᓗ ᐱᓕᕆᐊᓕᒫᒥᓂᒃ 
ᓄᓇᖃᖅᑳᕐᓯᒪᔪᓄᑦ.” ᐃᓄᓐᓄᑦ, ᐅᑉᐱᓇᕐᓂᖓ ᑯᐃᓐ ᑐᑭᖃᑐᐃᓐᓇᖅᑐᖅ ᑲᒪᑦᓯᐊᓂᕐᒥᒃ. ᐅᐱᒍᓱᓐᓂᖅ 
ᑕᑯᓐᓇᖅᑕᖓᒍᑦ ᐃᓄᐃᑦ, ᐃᓄᐃᑦ ᐃᓕᖅᑯᓯᖓ, ᐊᒻᒪᓗ ᐃᓅᓯᕐᒥ− ᒪᑭᒪᓂᖅ ᐊᔪᕐᓇᑐᕐᓯᐅᕐᓗᓂ ᐊᒻᒪᓗ 
ᐃᓕᖅᑯᓯᒃᑯᑦ ᓱᕈᑦᑎᑕᐅᖃᑦᑕᕐᓂᖅ ᐃᓄᐃᑦ ᓵᓐᖓᔭᕆᐊᖃᖃᑦᑕᖅᑕᖓ ᖃᐅᑕᒫᑦ, ᐋᖅᑭᒍᑎᒃᓴᑦ ᐃᓄᐃᑦ 
ᓴᖅᑭᖃᑦᑕᖅᑕᖏᑦ ᐊᒻᒪᓗ ᓇᓕᖅᑯᑕᐅᓗᓂ ᑲᔪᓯᑎᑕᐅᓂᖓ ᓄᓇᕗᒻᒥ ᐊᖏᕈᑏᑦ. ᐊᓯᔾᔨᖅᑕᐅᓇᓱᐊᕐᓂᖏᑦ 
ᐃᓅᓂᖏᓐᓂᒃ ᐊᒻᒪᓗ ᑲᔪᓯᑐᐃᓐᓇᖃᑦᑕᕐᓯᒪᓂᖏᑦ, ᐃᓕᓐᓂᐊᕆᐊᖅᑎᑕᐅᖃᑦᑕᕐᓯᒪᓃᑦ, ᓱᓇᖁᑕᐅᒐᑎᒃ 
ᓄᒃᑎᖅᑕᐅᖃᑦᑕᕐᓯᒪᓃᑦ, ᐊᒻᒪᓗ ᐊᑯᓂᕐᔪᐊᕌᓗᒃ ᐱᓂᕐᓗᑦᑕᐅᖃᑦᑕᕐᓯᒪᓂᖏᑦ ᖁᔭᒋᔭᐅᑐᐃᓐᓇᕆᐊᖃᕐᐳᑦ 
ᑭᐳᒃᑕᐅᓗᑎᒃ. ᐱᐅᓯᒋᐊᒃᑲᓂᕐᕕᖃᕐᐸᑦ ᑐᓴᐅᒪᔾᔪᑎᓕᕆᓂᖅ ᐊᒻᒪᓗ ᐃᑲᔪᖅᑎᒌᑉᐸᓪᓕᐊᓂᖅ, 
ᐃᑲᔪᖅᑎᒌᓪᓗᑎᒃ ᐃᓚᒌᑦᓯᐊᕐᐸᑕ ᐅᓪᓗᒥ ᓯᕗᓂᑦᑎᓐᓂᓗ, ᐃᑉᐱᒋᖃᑦᑕᐅᑎᓂᖅ ᑐᓐᖓᕕᒋᔭᐅᒋᐊᓕᒃ. ᐊᒻᒪᓗ 
ᓇᐅᒃᑯᑐᐃᓐᓇᑦᓯᐊᖅ ᐅᐱᒍᓱᓐᓂᖅ ᓴᖅᑭᔮᖅᑎᑕᐅᒍᓐᓇᖏᓪᓚᖅ ᐅᑉᕙᓘᓐᓃᑦ ᑕᑎᒌᒍᑕᐅᒍᓐᓇᓐᖏᓚᖅ 
ᐊᑐᖅᑕᐅᖃᑦᑕᕐᓯᒪᔪᖅ ᐃᑉᐱᒋᔭᐅᓐᖏᑉᐸᑦ ᓱᖁᑎᒋᔭᐅᓐᖏᐸᓪᓘᓐᓃᑦ. 

3. ᐃᑲᔪᖅᑎᒌᓐᓂᖅ – ᐃᓚᖓ ᑐᓐᖓᕕᓕᐊᖑᓯᒪᔪᖅ ᐃᓄᐃᑦ ᐱᖁᔭᖏᑦ, 
ᒪᓕᒐᖃᐅᓰᑦ ᑐᓐᖓᕕᓕᐊᖑᓯᒪᔪᓪᓘᓐᓃᑦ ᒪᓕᒃᑕᐅᕙᑦᑐᑦ ᐃᓄᓐᓄᑦ, ᐱᓕᕆᖃᑎᒌᓐᓂᖅ. 
ᑐᑭᓕᐅᖅᑕᐅᒍᑎᑦᓯᐊᕙᐅᓂᕐᐹᖑᖅᑰᖅᑐᖅ ᐃᑲᔪᖅᑎᒌᓐᓂᖅ ᑭᓯᐊᓂ ᑐᑭᖓ ᐅᖓᑎᒋᐊᒃᑲᓐᓂᖓᓅᖓᔪᖅ. 
ᐊᐅᓚᑦᓯᓂᖅ ᐋᖅᑭᑦᓱᐃᓂᕐᒧᑦ ᑲᑐᔾᔨᓂᒃᑯᑦ ᐱᓕᕆᖃᑎᒌᓐᓂᕐᒥᒃ ᐊᑕᐅᓯᕐᒥᒃ ᐱᔾᔪᑎᖃᖅᑐᓂ. 
ᑕᐃᒪᐃᑎᓪᓗᒍ ᐱᓕᕆᖃᑎᒌᓐᓂᖏᑦ ᑯᐃᓐ, ᐃᓄᐃᑦ, ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᑐᕌᒐᓖᑦ 
ᐋᖅᑭᑦᓯᒪᒍᑎᒃᓴᒥᒃ ᑲᑐᔾᔨᓂᑦᑎᒍᑦ ᐊᐅᓚᒍᓐᓇᑕᑦᑎᓐᓂᒃ ᐊᖏᕐᓯᒪᓂᒃᑯᑦ ᐃᓅᓯᕐᒧᑦ ᒪᑭᒪᔾᔪᑎᓄᓪᓗ 
ᐃᑲᔫᑎᒃᓴᓄᑦ. ᑐᑭᓕᐊᕆᓯᒪᔭᕗᑦ ᐱᓕᕆᖃᑎᒌᓐᓂᖅ ᐱᓇᓱᐊᒐᕆᔭᐅᒋᐊᓕᒃ ᓯᕗᒧᐊᒃᐸᓪᓕᐊᓇᓱᐊᕈᑎᒃᓴᒧᑦ 
ᐊᑐᖅᑕᐅᖃᑦᑕᕐᓯᒪᔪᑦ ᑭᐳᑦᑎᑕᐅᖔᕐᓗᑎᒃ ᓱᕈᒍᑕᐅᓯᒪᔪᑦ ᐱᓇᓱᐊᖃᑎᒌᓐᓂᕐᒥᒃ ᐊᒻᒪᓗ ᑐᑭᓯᐊᒍᑎᓂᕐᒥᒃ, 
ᐊᖏᖃᑎᒌᓯᒪᑦᓯᐊᕈᑎᒃᓴᒥᒃ ᓯᓚᕐᔪᐊᒥ ᑕᑯᓐᓇᓂᕐᒥᒃ ᐊᒻᒪᓗ ᐱᔪᒪᔭᐅᔪᓂᒃ ᑕᒪᐃᓐᓄᑦ ᐱᓕᕆᖃᑕᐅᔪᓄᑦ. 
ᑖᓐᓇ ᑎᑎᕋᕐᓯᒪᔪᖅ ᐆᒪᓂᖓᓂᒃ ᐱᓕᕆᖃᑎᒌᓐᓂᖅ. ᐃᓄᓐᓄᑦ ᑐᑭᖓ ᐃᑎᓂᓕᒃ ᐃᑲᔪᖅᑎᒌᑦᓯᐊᓂᕐᒥᒃ 
ᓴᖅᑭᕈᑕᐅᒋᐊᓕᒃ ᐊᑯᓂᐅᔪᒧᑦ ᐋᖅᑭᖃᑎᒌᒍᑎᒃᓴᖏᓐᓂᒃ ᐱᕋᔭᑕᐅᓯᒪᓂᖏᓐᓄᑦ  ᐃᓄᐃᑦ ᐊᒻᒪᓗ ᑲᓇᑕᓕᒫᖅ. 
ᐊᐳᕐᓯᒪᕕᐅᒐᔪᑦᑐᖅ ᐱᓕᕆᖃᑎᒌᓐᓂᕐᒧᑦ ᐊᑐᖅᑕᐅᓯᒪᔪᖅ ᐃᓄᖕᓄᑦ ᐃᓕᓐᓂᐊᑎᑦᓯᖅᑳᕆᐊᖃᕐᓂᖅ 
ᐃᓄᓐᓃᖔᓐᖏᑦᑐᓂᒃ ᐃᓄᐃᑦ ᐊᑐᕐᓯᒪᔭᖏᓐᓂᒃ ᐊᒻᒪᓗ ᐃᓄᐃᑦ ᓯᓚᕐᔪᐊᕐᒥ ᑕᑯᓐᓇᖅᑕᖏᓐᓂᒃ 

ᐅᖃᖃᑎᒌᒋᐊᓐᖏᓂᕐᒥᖕᓂ ᐋᖅᑭᑦᓯᒪᐅᑎᒃᓴᓂᒃ. ᑖᓐᓇ ᐱᔾᔪᑎᓪᓗᐊᑕᖅ ᕿᑭᖅᑕᓂᒃᑯᓐᓂᒃ ᑖᒃᑯᓂᖓ ᑎᑎᕋᕐᓯᒪᔪᓂᒃ 
ᑎᑎᕋᕈᑎᒋᓯᒪᔭᖓ. ᕿᑭᖅᑕᓂᒃᑯᑦ ᐃᑯᓪᓚᖁᔨᒻᒪᑕ ᐱᕕᖃᕐᓂᒐᓛᕋᐱᖏᓐᓂ ᐃᓄᐃᑦ ᐱᓕᕆᐊᖃᕐᓗᑎᒃ ᐊᒻᒪᓗ 
ᐊᑐᕋᑦᓴᑦ ᐃᓕᓴᐃᒍᑕᐅᓂᐊᖅᑐᑦ ᐃᓚᒋᔭᐅᔪᓂᒃ ᒐᕙᒪᑐᖃᒃᑯᓐᓂ ᐱᓕᕆᖃᑎᒌᒋᐊᓐᖏᓐᓂᕐᒥᓂ. ᐃᓄᐃᑦ ᑕᒪᒃᑯᓂ 
ᐅᖁᒪᐃᑦᑐᓂᒃ ᓂᕆᐅᒋᔭᑑᒋᐊᖃᕈᓐᓃᕐᒪᑕ ᑲᒪᔪᑑᓂᐊᕐᓂᖏᓐᓂᒃ.
 
4. ᐱᓇᓱᐊᖃᑎᒌᓐᓂᖅ – ᓱᓕᔪᒥᒃ ᐱᓇᓱᐊᖃᑎᒌᓐᓂᖓ ᑯᐃᓐ ᐊᒻᒪᓗ ᐃᓄᐃᑦ, ᑲᓇᑕ ᒐᕙᒪᖓ 
ᐊᖏᕈᑎᖃᕐᓯᒪᕗᖅ ᐱᓕᕆᔨᐅᓂᐊᕐᓂᕐᒥᒃ ᐱᓕᕆᐊᒃᓴᓂᓪᓗ ᑲᔪᓯᑎᑕᐅᒍᑎᒃᓴᖏᓐᓂᒃ ᓄᓇᕗᒻᒥ ᐊᖏᕈᑏᑦ. ᑕᒪᑦᑕ 
ᐊᑐᓂᑦ ᑐᓂᓯᒪᓂᖃᕐᐳᒍᑦ ᐊᐅᓚᑦᓯᓂᕐᒥᒃ ᐋᖅᑭᑦᓱᐃᒍᑎᓂᒃ ᓱᕈᒍᑎᒋᓯᒪᐃᓐᓇᑕᑦᑎᓐᓂᒃ ᐊᔾᔨᒌᓐᖏᑦᑐᖅᑎᒍᑦ 
ᐃᓄᓯᕐᒥ−ᒪᑭᒪᔾᔪᑎᓂ, ᐃᓕᖅᑯᓯᒃᑯᑦ, ᐊᒻᒪᓗ ᐊᕙᑎᑦᑎᓃᓐᖔᖅᑐᓂᒃ. ᐊᑕᐅᓯᕐᒨᖓᓐᖏᑦᑐᖅ ᐋᖅᑭᑦᓯᒪᓂᖓ ᐊᒻᒪᓗ 
ᑕᒪᒃᑮᒃ ᐱᓇᓱᐊᖅᑑᑦ ᐊᐅᓚᑦᓯᓗᑎᒃ ᐱᓇᓱᐊᖃᑕᐅᒋᐊᓖᒃ ᑲᔪᓯᑦᓯᐊᕈᑎᒃᓴᓂᒃ ᓴᖅᑭᖅᑕᐅᒍᒪᔪᓄᑦ. ᓱᓖᓛᒃ, ᑕᒪᓐᓇ 
ᓇᓗᓇᐃᔭᕐᓯᒪᑦᓯᐊᖅᑐᖅ ᐅᖃᐅᓯᐅᓯᒪᔪᓂ ᐃᓄᐃᑦ ᓄᓇᖓᓄᑦ ᓇᓗᓇᐃᕐᓯᒍᑎᒥ, ᑖᒃᑯᓇᓐᖓᑦ ᑲᓇᑕ ᒐᕙᒪᖓᓂᒃ 
ᐊᒻᒪᓗ ᐃᓄᓐᓂᒃ,

“…ᐊᖏᕐᓯᒪᓂᖅ ᐃᖅᑲᓇᐃᔭᖃᑎᖃᕐᓂᐊᓂᕐᒥᒃ ᓴᖅᑭᕈᑎᒃᓴᒥᒃ ᐃᓅᓯᕐᒥ−ᒪᑭᒪᔾᔪᑎᒃᓴᓄᑦ 
ᐊᒻᒪᓗ ᐃᓕᖅᑯᓯᒃᑯᑦ ᐊᔾᔨᒌᑎᑕᐅᓂᖏᓐᓂᒃ ᐃᓄᐃᑦ ᐊᒻᒪᓗ ᐊᓯᖏᑦ ᑲᓇᑕᒥᐅᑦ. ᑕᑉᕙᓂ 
ᐊᖏᕈᑕᐅᓯᒪᔪᒦᖃᑕᐅᔪᖅ ᐆᒻᒪᕆᓐᓂᖅ ᐊᒻᒪᓗ ᓴᓇᑐᓂᖅ ᑎᒍᓯᕙᓪᓕᐊᒍᑎᒃᓴᓂᒃ ᐃᓅᓯᕐᒥ− 
ᒪᑭᒪᔾᔪᑎᒃᓴᓂᒃ, ᐃᓕᖅᑯᓯᒃᑯᑦ, ᐊᒻᒪᓗ ᐊᕙᑎᑦᑕ ᖃᓄᐃᓐᓂᖏᓐᓂᒃ ᑲᔪᓯᑦᓯᐊᕈᑎᒃᓴᓂᒃ ᐊᑕᖏᕐᓗᒋᑦ 
ᐊᑐᓕᖅᑎᑕᐅᓂᖏᑎᒍᑦ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ ᓴᐃᒻᒪᖃᑎᒌᓪᓗᑎᒃ” 

ᑖᒃᑯᐊ ᐱᓇᓱᐊᖃᑎᒌᑦᑑᒃ ᐱᓇᓱᐊᖃᑕᐅᑦᓯᐊᕆᐊᖃᕐᒥᔫᒃ ᓇᓗᓇᐃᕐᓯᒪᒍᑎᒃᓴᒥᒃ ᒪᓕᖕᓂᑎᓐᓂᒃ ᐱᓇᓱᐊᒐᑦᓴᑎᓐᓂᒃ, 
ᐋᖅᑭᑦᓱᐃᓂᕐᒥᒃ ᑐᕌᒐᑦᓴᓂᒃ, ᖃᐅᔨᓴᕐᓂᕐᒥᒃ ᐱᕙᓪᓕᐊᓂᕐᒥᒃ, ᐊᒻᒪᓗ ᑕᑎᒋᔭᐅᒋᐊᖃᕐᓂᕐᒧᑦ ᓵᑕᒃᓴᐅᒍᓐᓇᓂᕐᒥᖕᓂᒃ.

ᑕᑯᔭᒃᓴᖅ	1:	ᑎᑎᕋᐅᔭᕐᓯᒪᔪᖅ	ᓯᑕᒪᓂᒃ	ᑐᓐᖓᕕᓕᒃ	ᓴᐃᒻᒪᖃᑎᒌᓐᓂᖅ	ᓇᓗᓇᐃᖅᑕᐅᓯᒪᓂᖓᑐᑦ	
ᐃᓄᐃᑦ	ᓄᓇᖓᓐᓂ	ᓇᓗᓇᐃᕐᓯᒍᒻᒥ.	ᖃᐅᔨᒪᒋᑦ	ᑐᓐᖓᕕᒋᔭᐅᔪᖅ	ᓄᓇᕗᒻᒥ	ᐊᖏᕈᑏᑦ	ᐃᒫᒃ,	
ᐊᑕᖏᕐᓗᑎᒃ	ᐊᒻᒪᓗ	ᓇᓕᖅᑯᓯᓪᓗᑎᒃ	ᑲᔪᓯᑎᑕᐅᓂᖏᑎᒍᑦ,	ᐃᓚᖃᕐᓗᑎᒃ	ᑐᓐᖓᕕᒋᔭᐅᔪᓂᒃ,	
ᐃᑲᔪᕈᑕᐅᔪᖅ	ᓄᑖᓐᖑᕆᐊᖅᑎᑦᓯᓂᕐᒥᒃ	ᐃᓄᐃᑦ−ᑯᐃᓐ	ᐱᓇᓱᐊᖃᑎᒌᓐᓂᖓᓂᒃ	
ᓴᐃᒻᒪᖃᑎᒌᓐᓂᖓᓂᓪᓗ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: 
ᐃᓗᐃᑦᑐᑦ ᐅᓂᒃᑳᖅ ᑎᑭᐅᑎᓂᖅ 
ᓴᐃᒻᒪᖃᑎᒌᓐᓂᕐᒧᑦ

ᐃᓚᖓ 2

4
ᓱᓕᔪᒥᒃ ᓴᐃᒻᒪᖃᑎᒌᓐᓂᒥᓪᓗ ᑲᒥᓴᖏᑦ ᑲᓇᑕᒥ 
ᐱᒋᐊᓕᖅᑎᓪᓗᒋᑦ ᐱᓕᕆᐊᒥᓂᒃ, ᕿᑭᖅᑕᓂᒃᑯᑦ 
ᐱᐊᓂᒃᐸᓪᓕᐊᓚᐅᖅᑐᑦ ᐊᕐᕕᓂᓕᓐᓂᒃ ᐊᕐᕌᒍᓂᒃ 
ᐅᓂᒃᑳᕐᓯᐅᖃᑦᑕᓂᕐᒥᒃ, ᐊᑐᕐᓯᒪᔭᒥᓂᒃ, ᐊᒻᒪᓗ 
ᐃᑦᑕᕐᓂᓴᕐᓂᒃ ᖃᐅᔨᓴᖃᑦᑕᓂᒃᑯᑦ ᐱᓗᐊᖅᑐᒥ 
ᐊᑦᓱᕈᕐᓇᑐᒃᑰᒻᒪᕆᓐᓂᕆᓚᐅᖅᑕᖏᓐᓂᒃ 
ᐊᓯᔾᔨᖅᑕᐅᓇᓱᐊᕐᓂᕐᒧᑦ ᐃᓅᓯᖏᓐᓂᒃ ᐃᓄᐃᑦ ᕿᑭᖅᑕᓂ 
ᓄᓇᖓᓂᒥᐅᑕᑦ ᐃᓄᐃᑦ ᓄᓇᖓᓂ.

ᑕᑉᕙᓐᖓᑦ ᐅᓂᒃᑳᖅ ᓴᖅᑭᓚᐅᖅᑐᖅ, ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑏᑦ ᐃᓗᐃᑦᑐᑦ ᐅᓂᒃᑳᑦ: ᑎᑭᐅᑎᓂᖅ 
ᓴᐃᒻᒪᖃᑎᒌᓐᓂᕐᒧᑦ, ᐃᓅᓯᕆᔭᐅᖃᑦᑕᕐᓯᒪᔪᒥᒃ 25-
ᓂᒃ ᐊᕐᕌᒍᓂᒃ ᐊᑯᓐᓂᖏᓐᓂ 1950 ᐊᒻᒪᓗ 1975 
ᓱᓇᖁᑎᒋᔭᒐᑎᒃ ᓄᒃᑎᖅᑕᐅᓂᕐᒧᑦ, ᐊᒥᓱᕐᔪᐊᕌᓗᐃᑦ 
ᓅᑕᐅᓂᖏᑦ ᓄᑕᖅᑲᑦ ᐊᖏᕐᕋᒥᖕᓂᒃ, ᕿᒻᒦᔭᖅᑕᐅᓃᑦ 
(ᐃᓄᐃᑦ ᐊᐅᓪᓚᑎᖏᓐᓂᒃ), ᐊᑉᕗᑎᑎᑕᐅᔪᑦ ᐃᓚᒌᑦ 
ᐃᖢᐊᕐᓴᐃᕕᖃᑦᓯᐊᖏᓐᓂᕐᒧᑦ, ᐊᑉᕗᑎᑎᑕᐅᔪᑦ 
ᐃᓄᐃᑦ ᓄᓇᒥᖕᓂᒃ, ᐊᒻᒪᓗ ᖃᐅᔨᒪᓇᖅᑐᖅ 
ᐃᓕᓐᓂᐊᕆᐊᖅᑎᑕᐅᓂᒥᓃᑦ. ᐃᓕᖅᑯᓯᕆᓐᖏᑕᒥᓂᒃ 
ᐃᓕᖅᑯᓯᖅᑖᖅᑎᑕᐅᒐᓱᐊᕐᓂᖓ ᕿᑭᖅᑕᓂ ᓄᓇᖓᓂ 
ᐊᖅᓵᓯᔾᔪᑕᐅᓯᒪᔪᕐᔪᐊᕌᓗᒃ ᐃᓄᐃᑦ ᐃᓚᒌᓐᓂᖏᓐᓂᒃ 
ᐊᒻᒪᓗ ᓄᓇᖏᓐᓂᒃ.

ᐃᓄᐃᑦ ᑕᐃᒪᓐᖓᓂᓴᕐᓂᒃ ᐋᓐᓂᕐᓯᒪᒍᑎᓖᑦ 

1. ᐊᓂᒍᐃᒋᐊᕐᓂᖅ ᒪᒥᓴᕐᓂᕐᓗ 
ᐱᕋᔭᑕᐅᖃᑦᑕᕐᓯᒪᓂᕐᓂᒃ,

2. ᓴᕐᖓᑎᑦᓯᒋᐊᕐᓂᖅ ᐃᓄᐃᑦ 
ᐊᐅᓚᑦᓯᓂᖏᓐᓂᒃ, 

3. ᓴᕐᖓᑎᑦᓯᒋᐊᕐᓂᖅ ᐃᓄᐃᑦ ᐃᓕᖅᑯᓯᖓᓂᒃ, 
ᐊᒻᒪᓗ

4. ᖃᓄᐃᓐᖏᓯᐊᖅᑐᓂᒃ ᓄᓇᖃᕐᓂᖅ. 

“ᕿᑭᖅᑕᓂ	ᐃᓄᐃᑦ	ᕿᓂᕐᒪᑕ	ᓴᐃᒻᒪᖃᑎᒌᓐᓂᕐᒥᒃ,	ᑐᑭᓕᒃ	ᐃᒫᒃ	ᓄᑖᒥᒃ	ᐱᓇᓱᐊᖃᑎᒌᒍᑎᒃᓴᒥᒃ,	
ᐊᑭᕋᖅᑐᖅᑎᒌᓚᐅᖅᑐᑦ	ᐃᓚᓐᓇᕇᓕᒃᑲᓂᕐᓂᖏᑦ,	ᕿᑎᖓᓂ	ᑲᓱᕐᓗᑎᒃ,	ᐊᒻᒪᓗ	ᓴᐃᒻᒪᖃᑎᒌᓪᓗᑎᒃ.”

- ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᐃᓗᐃᑦᑐᑦ ᐅᓂᒃᑳᑦ 

ᐊᑐᓚᐅᖅᑕᒥᓂᒃ, ᐊᒻᒪᓗ ᐃᓚᖓᒍᑦ, ᐊᑐᖅᑕᐅᕙᑦᑐᑦ 
ᐅᖃᐅᓯᐅᔪᑦ ᑖᒃᑯᓇᓂ ᐃᓱᓕᒋᐊᖃᓕᖅᑐᑦ, ᐃᓄᐃᑦ 
ᕿᓂᖅᑐᑦ ᐊᓂᒍᐃᓗᑎᒃ ᓯᕗᒧᐊᒍᑎᒃᓴᒥᓐᓂᒃ.
ᑖᒃᑯᓇᓐᖓᑦ ᐊᑐᕐᓯᒪᔭᒥᓂᒃ ᐅᓂᒃᑳᖃᑦᑕᓚᐅᖅᑐᓂᒃ 
ᐊᒻᒪᓗ ᖃᐅᔨᓴᕐᓂᖏᓐᓂᒃ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑏᑦ, ᓯᑕᒪᑦ 
ᐊᕙᖕᒧᓕᖓᔪᑦ ᓇᓗᓇᐃᖅᑕᐅᓚᐅᖅᑐᑦ 
ᐅᔾᔨᕆᔭᐅᓂᕐᐸᐅᒋᐊᖃᕆᐊᖏᑦ. ᑖᒃᑯᐊᖑᔪᑦ 

ᐊᓂᒍᐃᒋᐊᕐᓂᖅ ᒪᒥᓴᕐᓂᕐᓗ ᐱᕋᔭᑕᐅᖃᑦᑕᕐᓯᒪᓂᐅᔪᓂᒃ 
QTC−ᑯᑦ ᖃᐅᔨᓚᐅᖅᑐᑦ ᐃᓄᐃᑦ ᒪᒥᓴᕐᐸᓪᓕᐊᒍᓐᓇᕐᓯᖁᓪᓗᒋᑦ ᖁᕕᐊᓇᓐᖏᑐᒃᑰᕐᓯᒪᓂᕐᒥᓂᒃ 
ᐊᓯᔾᔨᖅᑕᐅᓇᓱᐊᕐᓂᒥᓂᕐᒥᒃ ᐃᓅᓂᕐᒥᓂᒃ ᐊᒻᒪᓗ ᑐᑭᓯᑦᓯᐊᕈᑎᒃᓴᒥᓂᒃ ᑖᑦᓱᒥᖓ ᖁᕕᐊᓇᓐᖏᑐᒃᑰᕐᓯᒪᓂᕐᒥᒃ, ᑯᐃᓐ 
ᐊᖏᕈᑎᖃᕆᐊᓕᒃ ᐱᓕᕆᐊᒃᓴᒥᓂᒃ ᐊᐅᓚᑦᓯᓯᒪᓂᖏᓐᓂᒃ ᒐᕙᒪᑦ ᐊᒻᒪᓗ ᑲᓇᑕᒥᐅᑦ ᐊᒻᒪᓗ ᐊᖏᕈᑎᖃᕐᓗᑎᒃ 
ᑐᑭᒧᐊᑦᑎᓯᑦᓯᐊᕐᓂᕐᒥᒃ ᓴᐃᒻᒪᖃᑎᒌᓐᓂᕐᒥᒃ.

ᓴᕐᖓᑎᑦᓯᒋᐊᕐᓂᖅ ᐃᓄᐃᑦ ᐊᐅᓚᑦᓯᓂᖏᓐᓂᒃ
ᑐᕌᒐᓪᓗᐊᑕᐅᓯᒪᔪᖅ ᐊᓯᔾᔨᖅᑕᐅᓇᓱᐊᖅᑐᑎᒃ ᐃᓅᓂᖏᓐᓂᒃ ᐅᑭᐅᖅᑕᖅᑐᒥ ᐃᓄᐃᑦ ᐊᐅᓚᑦᓯᒍᓐᓇᕐᓂᖏᓐᓂᒃ. 
ᑐᖔᓂ 1950, ᐃᓄᐃᑦ ᓇᖕᒥᓂᖅ−ᒪᑭᒪᒍᓐᓇᑦᓯᐊᓚᐅᖅᑐᑦ, ᐃᓅᓯᕆᓚᐅᖅᑕᖓ ᐊᑯᓂᕐᔪᐊᕌᓗᒃ, ᐊᕐᕌᒍᕋᓴᔾᔪᐊᕌᓗᓐᓂᒃ. 
1950 ᑭᖑᓂᐊᓂ, ᐊᓯᔾᔩᓇᓱᐊᕆᐊᖅᑐᖅᑐᑦ ᐃᓅᓂᖏᓐᓂᒃ ᐊᐅᓚᑦᓯᔩᑦ ᐊᐅᓚᑦᓯᓇᓱᐊᓕᓚᐅᖅᑐᑦ ᐃᓄᓐᓂᒃ. 
ᐅᓂᒃᑳᖅ ᓴᐃᒻᒪᖃᑎᒌᓐᓂᕐᒧᑦ ᐋᖅᑭᒍᑕᐅᒍᓐᓇᕆᐊᓕᒃ ᐋᖅᑭᒍᑕᐅᓗᓂ ᐃᓄᐃᑦ ᐊᐅᓚᑦᓯᓂᖏᓐᓂᒃ ᐊᒻᒪᓗ 
ᐊᐅᓚᑦᓯᒍᓐᓇᕐᓂᖏᓐᓂᒃ. ᑖᓐᓇ ᐱᓇᓱᐊᕈᑕᐅᒋᐊᓕᒃ ᐊᑐᓂᑦ ᒐᕙᒪᓂᒃ.

ᓴᕐᖓᑎᑦᓯᒋᐊᕐᓂᖅ ᐃᓄᐃᑦ ᐃᓕᖅᑯᓯᖏᓐᓂᒃ
ᐃᓄᐃᑦ ᒫᓐᓇᐅᓕᖅᑐᖅ ᓵᓐᖓᑦᓯᔪᑦ ᑲᑉᐱᐊᓇᖅᑐᒦᒍᑎᒥᓂᒃ ᔭᒐᐃᑐᐃᓐᓇᕆᐊᖃᕐᓂᑎᓐᓂᒃ ᐅᖃᐅᓯᑦᑎᓯᓐᓂᒃ. ᐃᓛᒃ, 
ᐃᓄᐃᑦ ᐅᑉᐱᕆᔭᖏᓐᓂᒃ, ᐱᖅᑯᓯᖏᓐᓂᒃ, ᐊᒻᒪᓗ ᖃᐅᔨᒪᓂᖏᓐᓂᒃ ᔭᒐᐃᑎᑕᐅᑲᓴᑦᓯᒪᒻᒪᑕ ᐊᓯᔾᔨᖅᑕᐅᓇᓱᐊᕐᓂᕐᒧᑦ 
ᐃᓅᓂᖏᓐᓂᒃ. ᐊᑭᓖᑎᑦᓯᓇᓱᐊᕐᓂᕐᒥᒃ, ᐃᖅᑲᓇᐃᔭᖃᑎᒌᒋᐊᖃᖅᑐᒍᑦ ᓴᐳᔾᔨᒍᑎᒃᓴᒥᒃ ᐃᓄᒃᑎᑐᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖓᓂᒃ.

ᖃᓄᐃᓐᖏᓯᐊᖅᑐᓂᒃ ᓄᓇᖃᕐᓂᖅ
ᐃᓅᓯᕐᒥ−ᒪᑭᒪᒍᑎᒃᓴᓂ ᐊᑦᓱᕈᓐᓇᖅᑐᑦ ᓴᖅᑭᕐᓯᒪᔪᑦ ᐊᓯᔾᔨᖅᑕᐅᓯᒪᓃᑦ ᐃᓅᓂᕐᒥᒃ ᐊᒥᓲᓗᐊᖅᑐᑦ ᑕᑉᕗᖓ 
ᑎᑎᕋᕋᓱᐊᕆᐊᖏᑦ. ᑭᓯᐊᓂ ᐃᖢᐊᕐᓴᐃᔾᔪᑎᓂᒃ ᐃᓪᓗᓕᕆᓂᕐᒧᑦ, ᐃᓕᓐᓂᐊᓂᕐᒥᒃ ᐱᕙᓪᓕᐊᔪᓕᕆᓂᕐᒧᑦ ᐊᓪᓛᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, ᐃᓄᐃᑦ ᓱᓕ ᐊᑦᓱᕈᐃᓐᓇᖅᑐᑦ ᐊᓯᖅᑯᑉᕕᖃᓐᖏᑦᑐᓂᒃ ᒪᓕᒐᑦᓴᓕᐅᖅᑕᐅᖃᑦᑕᕐᓂᖏᑦ 
ᐊᒻᒪᓗ ᐱᐅᓐᖏᑦᑐᓂᒃ ᓴᖅᑮᖃᑦᑕᕐᓂᖏᑦ ᐊᑐᖅᑕᐅᑎᑕᐅᔪᑦ. ᒫᓐᓇᐅᓕᖅᑎᓪᓗᒍ ᓴᐃᒻᒪᖃᑎᒌᓐᓂᒃᑯᑦ ᐱᕕᒃᓴᖃᓕᖅᑐᒍᑦ 
ᐋᖅᑭᑦᓱᐃᓂᕐᒥᒃ ᑖᒃᑯᓂᖓ ᐊᑦᓱᕈᕐᓇᖅᑐᓂᒃ.

ᑖᒃᑯᓇᓂ ᓯᑕᒪᓂ ᐊᕙᖕᒧᓕᖓᔪᓂ, QTC−ᑯᑦ 25−ᓂᒃ ᐊᑐᓕᖁᔨᔾᔪᑎᓕᐅᕐᓯᒪᔪᑦ. ᑲᓇᑕᒥᐅᓄᑦ ᐅᖃᓕᒫᖅᑕᐅᖃᑦᑕᖁᔭᕗᑦ. 
ᐊᒻᒪᓗ ᑕᒪᕐᒥᓕᒫᖑᓐᖏᑦᑐᑦ QTC−ᑯᓐᓂᒃ ᐊᑐᓕᖁᔨᔾᔪᑎᓕᐊᖑᓯᒪᔪᑦ ᑭᐅᔭᐅᒋᐊᖃᖅᑎᑕᐅᑎᓐᓇᒋᑦ ᑲᓇᑕ 
ᒐᕙᒪᒃᑯᖏᓐᓂᒃ, ᐊᒻᒪᓗ ᑕᑯᓯᒪᒻᒪᕆᓕᖅᑐᒍᑦ ᐱᕙᓪᓕᕐᓯᒪᓂᐅᔪᓂᒃ ᐊᓯᖏᓐᓂ, ᓱᓕ ᐱᓕᕆᐊᒃᓴᓕᒻᒪᕆᐅᔪᖅ ᑲᓇᑕ. 
ᕿᑭᖅᑕᓂᒃᑯᑦ ᐅᑉᐱᕈᓱᑦᑐᑦ ᐃᖅᑲᓇᐃᔮᒧᑦ ᐃᖅᑲᔫᑕᐅᔪᓐᓇᕆᐊᒃᓴᖓᓂᒃ ᐊᖅᑯᑎᒋᔭᐅᓗᑎᒃ ᓄᑖᖅ ᐊᑐᕋᑦᓴᖅ 
ᐱᕙᓪᓕᐊᔪᓕᕆᓂᕐᒧᑦ. ᐃᓛᒃ, ᐱᓇᓱᐊᒐᕆᓯᒪᔭᖏᑦ QTC-ᑯᑦ ᐃᓚᓕᐅᔾᔭᐅᓯᒪᔪᑦ ᑖᒃᑯᓇᓂ ᓇᓗᓇᐃᔭᖅᑕᐅᓯᒪᓂᖏᓐᓄᑦ 
ᐊᖏᕐᓯᒪᓂᒃᑯᑦ ᐃᑉᐱᒋᐅᑎᓂᕐᒥᒃ, ᐊᔾᔨᐅᑎᑕᐅᓂᕐᒥᒃ, ᐅᖃᖃᑎᒌᓐᓂᕐᒥᒃ, ᐊᒻᒪᓗ ᑐᓴᕆᐊᕐᕕᖃᐃᓐᓇᓂᕐᒥᒃ ᐊᑕᖏᖅᑐᓂ 
ᐅᓂᒃᑳᓃᓐᓂᖏᓐᓄᑦ ᕿᑭᖅᑕᓂᒃᑯᑦ ᓂᕆᐅᒋᔭᖓᓂᒃ ᓄᑖᒥᒃ ᐱᓇᓱᐊᖃᑕᐅᔪᓐᓇᕋᔭᕐᓂᖓᓂᒃ ᑯᐃᓐ. ᓱᓕᒃᑲᓐᓂᖅ, QTC−
ᑯᑦ ᐊᑐᓕᖁᔨᔾᔪᑎᖏᑦ ᐃᑲᔫᑎᓂᐊᖅᑐᑦ ᖃᐅᔨᓇᓱᐊᕈᑎᒋᔭᑦᑎᓐᓄᑦ ᐊᖏᕈᑎᒋᓯᒪᔭᑦᑎᒍᑦ ᓴᐃᒻᒪᖃᑎᒌᑉᐸᓪᓕᐊᒍᒪᓪᓗᑕ.

ᐱᓗᐊᖅᑐᒥ, ᕿᑭᖅᑕᓂᒃᑯᑦ ᓂᕆᐅᒋᔭᖏᑦ ᐅᑯᐊ ᑲᓇᑕ ᒐᕙᒪᒃᑯᖏᓐᓂᒃ:

1. ᑲᓇᑕ ᒐᕙᒪᖓ ᓇᓗᓇᐃᖅᑕᐅᓯᒪᔪᒃᑯᑦ ᐊᒻᒪᓗ ᑭᒃᑯᓕᒫᓄᑦ ᑐᓴᖅᑕᐅᓗᓂ ᖃᐅᔨᑉᕙᓪᓚᖁᓪᓗᒍ 
ᖃᐅᔨᔭᐅᓚᐅᖅᑐᓂᒃ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ ᐃᓚᒋᔭᐅᓗᑎᒃ ᖃᐅᔨᕐᕙᓚᓐᓂᖅ ᖁᑦᓯᑐᒻᒪᕆᐅᓂᖏᓐᓂᒃ 
ᐃᓅᓯᕐᒥᒃ ᑭᐱᓯᓂᖅ, ᐅᐃᕆᓯᒪᓃᑦ, ᑎᒍᔭᐅᖃᑦᑕᖅᑐᑦ, ᐊᒻᒪᓗ ᐃᓅᓯᕐᒥ ᓱᕈᒍᑕᐅᓯᒪᖃᑦᑕᖅᑐᑦ ᕿᑭᖅᑕᓂ 
ᓄᓇᖓᓂ ᑖᒃᑯᓇᓐᖔᕐᒪᑕ, ᐱᓗᐊᖅᑐᒥ, ᖃᓄᐃᒍᑕᐅᓲᓂᒃ ᐃᓅᓯᕐᒥ ᑭᖑᕚᕆᔭᐅᔪᓄᑦ ᑲᑉᐱᐊᓱᐊᖃᑦᑕᕐᓯᒪᔪᓄᑦ 
ᐱᕋᔭᑕᐅᓂᐅᖃᑦᑕᕐᓯᒪᔪᓂᒃ.

a.  ᕿᑭᖅᑕᓂᒃᑯᑦ ᑐᒃᓯᕋᖅᑐᑦ ᑲᓇᑕ ᐊᖓᔪᖅᑳᕐᔪᐊᖓ ᓇᓗᓇᐃᕐᓯᒪᔪᒃᑯᑦ ᒪᒥᐊᕐᓗᓂ ᐱᕋᔭᑕᐅᓯᒪᓂᐅᔪᓂᒃ 
ᑖᒃᑯᓂᖓ ᑐᑭᓯᓇᑦᓯᐊᕐᓗᓂ ᐊᒻᒪᓗ ᐊᓪᓗᕆᐊᕈᑕᐅᕙᓪᓕᐊᓗᓂ ᓴᐃᒻᒪᖃᑎᒌᓐᓂᕐᒧᑦ.

2. ᑲᓇᑕ ᒐᕙᒪᖓ ᓇᓗᓇᐃᕐᓯᒪᔪᒃᑯᑦ ᐊᖏᕈᑎᖃᕐᓗᓂ ᐃᑲᔪᕐᓱᓂᐊᕐᓂᕐᒥᒃ ᑲᔪᓯᑎᑕᐅᖁᓪᓗᒋᑦ ᐊᑐᓕᖁᔨᔾᔪᑏᑦ 
ᑖᒃᑯᓇᓃᑦᑐᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐅᓂᒃᑳᖏᓐᓂ6. 

6  ᐅᑭᐅᖑᓂᐊᖅᑐᖅ ᒫᓐᓇ ᕿᑭᖅᑕᓂᒃᑯᑦ ᑲᑎᒪᔨᖏᑦ ᐋᖅᑭᑦᓯᓯᒪᔪᑦ ᓄᑖᓐᖑᕆᐊᖅᑎᑦᓯᓂᕐᒥᒃ ᐊᖏᕈᑎᖃᕐᓂᒥᓪᓗ ᓇᓗᓇᐃᕐᓯᒪᓂᕐᓴᓂᒃ ᑐᒃᓯᕋᐅᑎᓂᒃ 
ᒐᕙᒪᑐᖃᒃᑯᑦ ᐊᖏᕈᑎᒋᓯᒪᔭᖏᓐᓂᒃ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ. ᑐᑭᒧᐊᒍᑕᐅᓂᐊᖅᑐᖅ ᓇᓗᓇᐃᖅᑕᐅᒌᑐᐊᕐᐸᑦ ᕿᑭᖅᑕᓂᒃᑯᑦ ᑐᓴᖅᑎᑦᓯᒍᑎᒋᓂᐊᖅᑕᖏᑦ.

ᖃᓄᐃᑦᑑᓂᕆᓲᖏᑦ 
ᐱᕙᓪᓕᐊᔪᓕᕆᔾᔪᑏᑦ 

ᐱᕙᓪᓕᐊᔪᓕᕆᓂᖅ ᑮᓇᐅᔭᓕᕆᓂᕐᒧᑐᐃᓐᓇᐅᖏᑦᑐᖅ. ᑭᓯᐊᓂᓕ, ᐱᕙᓪᓕᐊᔾᔪᑎᒃᓴᑦ ᐊᑯᓂᐅᔪᒧᑦ ᐋᖅᑭᑦᓯᒪᔪᓂᒃ 
ᐃᓄᓯᕐᒧᑦ ᐋᖅᑭᐸᓪᓕᐊᒍᑎᒃᓴᓂᒃ ᑖᒃᑯᑎᒍᓇ ᒪᑭᒪᔾᔪᑎᒃᓴᓕᐅᕐᓂᕐᒧᑦ ᐊᒻᒪᓗ ᐱᐅᓯᑎᑕᐅᒋᐊᕐᓂᖏᓐᓄᑦ ᐃᖢᐊᕐᓴᐅᑏᑦ, 
ᐃᓕᓐᓂᐊᕐᓂᖅ, ᐃᓪᓗᓕᕆᓂᖅ, ᑭᒃᑯᑐᐃᓐᓇᐃᑦ ᐊᑦᑕᓇᔾᔭᐃᒃᑯᑎᖏᓐᓂᒃ, ᐊᑐᐃᓐᓇᖃᕐᓂᕐᒥᒃ ᓄᓇᒥᒃ, ᐊᓯᖏᓐᓂᓪᓗ 
ᖃᐅᔨᒪᓇᖅᑐᓂᒃ. ᓄᓇᕐᔪᐊᖅ ᐅᑭᐅᖅᑕᖅᑐᖓᓂ ᐃᓄᐃᑦ ᓇᓗᓇᐃᕐᓯᒪᔭᖏᓐᓂ ᓄᓇᒦᓐᖔᖅᑐᓂᒃ ᐱᕙᓪᓕᐊᔾᔪᑎᒃᓴᓂ 
ᓇᓗᓇᐃᕐᓯᒪᔪᖅ, ᒪᑭᒪᔾᔪᑎᑦ ᐊᒻᒪᓗ ᐃᓄᓯᕐᒥ ᐱᕙᓪᓕᐊᔾᔪᑎᒃᓴᑦ ᐊᑉᕗᑎᒐᑦᓴᐅᖏᑦᑑᒃ.  ᒫᓐᓇᐅᓂᕐᓴᖅ 
(ᐅᕙᑦᓯᐊᕉᓐᖏᑦᑐᖅ) ᐊᓯᔾᔨᕐᓯᒪᓕᕐᒪᑕ ᐃᓱᕐᕆᐅᑏᑦ, ᐊᓯᔾᔨᕈᑏᑦ ᐊᑐᖅᑕᐅᕙᑦᑐᓄᑦ ᐊᒻᒪᓗ ᐊᑐᖅᑕᐅᖃᑦᑕᓲᑦ 
ᓴᓇᓂᕐᒥᒃ ᐱᖁᑎᓂᒃ ᐱᔨᑦᓯᕈᑎᓂᓪᓗ, ᐊᒻᒪᓗ ᑕᐃᑲᓐᖔᕐᓯᒪᔪᑦ ᐊᓯᔾᔨᖅᑕᐅᓇᓱᐊᕐᓯᒪᓂᕐᓂᒃ ᐃᓅᓂᕐᒥᒃ 
ᐋᖅᑭᓱᖅᑕᐅᓇᓱᐊᕆᐊᖃᕐᓂᖓ, ᐃᓄᐃᑦ ᐱᓇᓱᐊᖏᓐᓇᖃᑦᑕᕐᓯᒪᕗᑦ ᐱᕙᓪᓕᐊᔾᔪᑎᒃᓴᓂᒃ ᓇᖕᒥᓂᖅ ᐋᖅᑭᑦᑕᒥᒍᑦ.

ᑕᐃᒪᐃᑦᑐᖅ ᐋᖅᑭᑦᓱᐃᓂᖅ ᒪᕐᕉᓕᖅᑲᖓᔪᒥᒃ−ᐋᖅᑭᑦᓯᒪᓂᓕᒃ.

ᓯᕗᓪᓕᖅ, ᓇᓗᓇᐃᒃᑯᓯᕐᓯᒪᓂᖓᒍᑦ ᒪᑭᒪᔾᔪᑎᒃᓴᓕᐅᕐᓂᖅ. ᐃᓄᐃᑦ ᓄᓇᖓᓂ, ᑐᑭᓯᒪᔭᐅᓂᖓ ᓄᑖᓂ 
ᐃᖅᑲᓇᐃᔮᓗᐊᓐᖑᐊᓂ. ᒐᕙᒪᒃᑯᑦ ᓂᕆᐅᒋᔭᐅᕗᑦ ᑐᓐᖓᕕᓕᐅᕐᓂᐊᕐᓂᖏᓐᓂᒃ ᐱᓕᕆᐊᒃᓴᓄᑦ ᐃᑲᔫᑎᒃᓴᓂᒃ 
ᓇᖕᒥᓂᖁᑎᓕᖕᓄᑦ, ᐱᒋᐊᕈᑎᒃᓴᓂ, ᐊᒻᒪᓗ ᓇᖕᒥᓂᕆᔭᐅᔪᓂ ᐊᐅᓛᓂᑦᑐᓂ ᓴᖅᑮᖁᓪᓗᒋᑦ ᐃᖅᑲᓇᐃᔮᓂᒃ 
ᓇᖕᒥᓂᖁᑕᐅᔪᓄᑦ ᐊᖏᓪᓕᒋᐊᕈᑕᐅᓂᐊᖅᑐᓂᒃ ᐊᒻᒪᓗ ᐊᔪᐃᓐᓇᖃᑦᑕᕐᓗᑎᒃ ᕿᓄᓗᑎᒃ ᐱᖁᑎᓄᑦ ᐱᔨᑦᓯᕈᑎᓄᓪᓗ 
ᐊᑐᖅᑕᐅᒋᐊᓕᖕᓂᒃ. ᓱᓕᒃᑲᓐᓂᖅ, ᐅᑭᐅᖅᑕᖅᑐᒥ, ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᒍᑎᒃᓴᑦ ᐃᓕᓴᕐᓯᓯᒪᓂᖃᕆᐊᓖᑦ 
ᐱᑕᖃᕆᐊᖃᕐᓂᖓᓂᒃ ᓈᖕᒪᓯᐊᖅᑐᒥᒃ, ᓇᓕᒧᒌᑦᑐᒥᒃ ᐊᒻᒪᓗ ᓱᖏᐅᔾᔭᐅᒍᓐᓇᖅᑐᒥᒃ ᐃᑲᔫᑎᒃᓴᓄᑦ ᐋᖅᑭᐅᒪᔾᔪᑎᒃᓴᓂᒃ 
ᐊᒻᒪᓗ ᐱᓕᕆᐊᒃᓴᓂᒃ ᐊᐅᓚᑦᓯᒍᑎᒃᓴᓂᒃ ᐱᕈᕐᐸᓪᓕᐊᓂᕐᒧᑦ. ᐊᑐᖅᑕᐅᖏᑉᐸᑦ, ᐃᖅᑲᓇᐃᔮᓂᒃ ᓴᖅᑮᕙᓪᓕᐊᓂᖅ 
ᑲᑕᓐᓂᐊᖅᑐᖅ.

ᐊᐃᑉᐸᖓ ᐊᖑᓇᓱᓐᓂᒃᑯᑦ ᒪᑭᒪᓂᖅ. ᑖᓐᓇ ᒪᑭᒪᔾᔪᑎ ᒥᓇᕋᖃᑦᑕᓂᕐᒥᒃ ᐊᓐᓂᕐᓲᑎᓂᒃ ᐃᓚᒥᓄᑦ ᓄᓇᖅᑲᑎᒥᓄᓪᓗ, 
ᑭᓯᐊᓂ ᐅᖃᐅᓯᐅᓯᒪᒻᒥᔪᖅᑕᐅᖅ ᐃᓅᓂᖓᓄᑦ ᓇᓗᓇᐃᒃᑯᑕᐅᒋᐊᖓ. ᒥᓇᖃᑦᑕᕐᓂᖅ ᓂᕿᓂᒃ, ᐊᖑᓇᓱᑦᑏᑦ 
ᐊᒻᒪᓗ ᐊᓐᓂᓱᖅᑏᑦ ᐋᖅᑭᐅᒪᑦᓯᓂᖏᓐᓂᒃ ᑲᔪᓯᑎᑦᓯᓯᒪᓂᖏᓐᓂᓪᓗ ᐱᖕᒪᕆᐅᔪᒥᒃ ᐃᓅᖃᑎᒌᓐᓂᕐᒥᒃ 
ᐊᒻᒪᓗ ᐊᑕᐅᓯᐅᖃᑎᒌᓐᓂᖏᓐᓂᒃ ᓄᓇᖅᑲᑎᒌᑦ. ᐱᕙᓪᓕᐊᔾᔪᑎᒃᓴᖅ ᑖᑦᓱᒧᖓ ᐅᖃᐅᓯᐅᔪᒧᑦ ᑕᑉᕙᖔᖅᑐᖅ 
ᐊᐅᓚᑦᓯᔪᓐᓇᓂᕐᒥᒃ ᑕᒪᒃᑯᓂᖓ ᓄᓇᓂᒃ ᐃᒪᕐᓂᓪᓗ ᐊᑐᐃᓐᓇᐅᑦᓯᐊᕈᓐᓇᖁᓪᓗᒋᑦ, ᐊᐅᓚᑦᓯᕕᐅᒍᓐᓇᕐᓗᑎᒃ 
ᐋᖅᑭᐅᒪᑎᑕᐅᓗᑎᓪᓗ (ᐊᒻᒪᓗ ᓄᑖᓐᖑᕆᐊᖅᑎᑦᓯᓂᕐᒥᒃ) ᐃᓕᖅᑯᓯᒃᑯᑦ ᐱᖅᑯᓯᐅᔪᓂᒃ, ᐊᒻᒪᓗ ᓴᐳᔾᔨᓯᒪᓂᕐᒥᒃ 

“ᑮᓇᐅᔭᖅᑖᖃᑦᑕᖅᑐᒍᑦ	ᓄᖑᑉᐸᑦᑐᓂᓗ,	ᑭᓯᐊᓂ	ᐆᒪᔪᑦ	ᓄᖑᑉᐸᑕ,	ᓄᖑᓪᓚᑖᕐᓂᐊᖅᑐᑦ.”
- ᓄᓇᓕᓐᓂᒃ ᑐᓴᕆᐊᕐᕕᖃᕐᓃᑦ − ᕿᑭᖅᑕᓂ ᑕᓗᕈᑎᐅᑉ ᐃᒪᖓ (ᓛᓐᑳᔅᑕ ᓴᐅᓐ)   
 ᐆᑦᑐᕋᐅᑦ ᖃᐅᔨᓴᕈᑦ. ᑏᓰᒻᕙ, 2013.

ᐱᖕᒪᕆᐅᔪᓂᒃ ᓄᓇᓂᒃ ᐊᒻᒪᓗ ᐱᓕᕆᐊᒃᓴᖃᕐᓂᕐᒥᒃ ᓴᐳᔾᔨᓯᒪᓂᕐᒥᒃ ᐆᒪᔪᓕᒫᖏᓐᓂᒃ ᐊᕙᑎᑦᑎᓐᓂ. ᑕᒪᒃᑯᐊ ᐱᔾᔪᑎᒃᓴᑦ 
ᓴᐳᔾᔭᐅᓯᒪᓐᖏᑦᑐᑦ, ᐊᖑᓇᓱᓐᓂᕐᒧᑦ ᒪᑭᒪᓂᖅ ᐊᓐᓇᔾᔮᖏᑦᑐᖅ.

ᐃᓱᒪᒋᓗᒍ ᑖᓐᓇ ᐊᔾᔨᒌᓐᖏᑦᑐᑎᒍᑦ ᖃᓄᐃᒍᓯᖓ, ᐊᖏᓪᓕᒋᐊᖅᑕᕗᑦ ᓯᑕᒪᑦ ᑐᓐᖓᕖᑦ ᐊᐅᓚᑦᓯᓂᐊᖅᑐᑦ 
ᐱᕙᓪᓕᐊᑎᑦᓯᓂᕐᒥᒃ (ᑕᑯᓗᒍ; ᑕᑯᔭᒃᓴᖅ 2). 

1. ᒐᕙᒪᒃᑯᑦ ᐊᑐᐊᒐᖓ – ᐃᓄᐃᑦ ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓂᒃ ᓇᓗᓇᐃᖅᑕᐅᓯᒪᓕᖅᑎᓪᓗᒋᑦ, 
ᐊᑐᐊᒐᕐᓄᑦ ᐋᖅᑭᑦᓯᒪᔾᔪᑎᒃᓴᖅ ᓯᕗᓪᓕᕐᐹᖅ ᑲᒪᒋᒋᐊᓕᖕᓂ ᐃᑲᔪᕐᓯᒪᒍᑎᒃᓴᖅ ᐃᓅᓯᕐᒥ−ᒪᑭᒪᔾᔪᑎᓄᑦ ᐱᓇᓱᐊᒐᑦᓴᓂ. 
ᐃᓄᐃᑦ ᓄᓇᖓᓂ ᐊᖏᕈᑕᐅᓯᒪᔪᖅ ᐱᔨᑦᓯᕈᑕᐅᒍᓐᓇᖅᑐᖅ ᐃᓚᖓᒍᑦ ᐊᑐᐊᒐᓕᐅᕈᑕᐅᓗᓂ ᐋᖅᑭᑦᓯᒪᒍᑎᒃᓴᖓᓂᒃ 
ᓇᓗᓇᐃᕐᓯᒍᑎᒥᒃ ᐃᓅᓯᕐᒥ−ᒪᑭᒪᔾᔪᑎᓄᑦ ᐊᔾᔨᐅᑎᑕᐅᓂᕐᒥᒃ ᐊᒻᒪᓗ ᒪᑭᒪᓂᕐᒥᒃ ᑲᑐᔾᔭᐅᓗᓂ ᓯᕗᓪᓕᐅᑎᔭᕆᐊᓕᖕᓂ 
ᑕᒪᒃᑮᓐᓄᑦ ᑲᓇᑕ ᒐᕙᒪᖏᓐᓄᑦ ᐊᒻᒪᓗ ᕿᑭᖅᑕᓂᒃᑯᓐᓄᑦ. ᐊᖏᕈᑕᐅᓯᒪᔪᖅ ᓴᖅᑮᔪᖅ ᐊᖏᕈᑕᐅᓯᒪᓂᖓᓂᒃ ᑯᐃ 
ᐱᔭᖅᑯᖅᑐᓵᕐᓗᓂ ᐊᐅᓚᔾᔭᐃᒋᐊᕐᓂᐊᕐᓂᖓᓂᒃ ᐋᖅᑭᒍᑎᒃᓴᒥᒃ ᐊᑯᓂ ᑲᒪᒋᔭᐅᒻᒪᐃᑦᑐᑐᖃᕐᒥᒃ ᑲᒪᒋᔭᐅᒋᐊᖃᕐᓯᒪᔪᒥᒃ 
ᐊᔾᔨᐅᑎᑕᐅᓐᖏᓐᓂᖏᓐᓂᒃ ᐃᓄᐃᑦ ᓄᓇᓕᖕᓂ ᐊᒻᒪᓗ ᑲᓇᑕᓕᒫᑲᓴᒃ.

ᑖᓐᓇ ᐊᖏᕈᑕᐅᓯᒪᔪᖅ ᑐᑭᓕᐅᖅᑕᐅᒋᐊᓕᒃ ᐊᓯᐊᒎᓐᖏᓪᓗᓂ ᐊᑕᖏᖅᑐᓂᒃ ᐊᑐᐊᒐᕐᓄᑦ ᐋᖅᑭᑦᓲᑕᐅᓯᒪᓗᓂ 
ᐃᑲᔫᑕᐅᓂᐊᖅᑐᒥᒃ ᐃᓄᖕᓄᑦ ᐋᖅᑭᒋᐊᕈᑎᒃᓴᖏᓐᓄᑦ ᒪᑭᒪᔾᔪᑎᑎᒍᑦ ᖃᓄᐃᓐᖏᓯᐊᑲᓐᓂᕈᑎᒃᓴᖏᓐᓂᒃ ᐊᒻᒪᓗ 
ᐃᓅᓯᖃᑦᓯᐊᓂᕐᒥᒃ ᐱᓕᕆᐊᖑᓂᐊᕐᓂᖏᓐᓂᒃ ᐊᔪᕈᓐᓃᓴᕐᓂᖅ ᐃᓕᓐᓂᐊᓂᒃᑯᑦ, ᐃᖅᑲᓇᐃᔮᒃᓴᓂᒃ ᓴᖅᑮᓂᖅ ᐊᒻᒪᓗ 
ᐱᓯᒪᑦᓰᓇᕐᓂᖅ ᐃᖅᑲᓇᐃᔭᖅᑎᒥᒃ, ᓂᐅᕕᕈᑎᓂᒃ, ᐃᑲᔫᑎᓂᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᒍᑎᒃᓴᓂᒃ, ᐊᒻᒪᓗ ᑖᒃᓰᔭᐅᑏᑦ 
ᐅᓪᓗᒥᓯᐅᑏᑦ, ᑭᓯᐊᓂᑦᑕᐅᖅ ᐃᑲᔪᖅᑕᐅᓂᖅ ᐊᓐᓂᕐᓲᖃᑦᑕᓂᕐᒥᒃ ᓂᕿᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᖅ ᐊᖑᓇᓱᓐᓂᒃᑯᑦ. 
ᒐᕙᒪᑐᖃᒃᑯᑦ ᐊᐅᓚᑕᖓ ᐊᒻᒪᓗ ᐱᓕᕆᐊᖃᕐᓂᖓ ᐊᑕᖐᒋᐊᓕᒃ ᐊᑯᓂᐅᔪᒧᑦ−ᐋᖅᑭᑦᓯᒪᔪᒥᒃ ᑕᑯᓐᓇᒐᖃᕐᓂᕐᒥᒃ 
ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ ᓯᕗᒧᐊᒃᑎᑦᓯᓂᕐᒥᒃ ᐊᑐᖅᑕᐅᕙᑦᑐᓂᒃ ᐱᕙᓪᓕᐊᑎᑦᓯᓂᕐᒥᒃ ᐱᓕᕆᐊᒃᓴᓂᒃ ᐊᒻᒪᓗ 
ᓴᓇᓂᕐᒥᒃ ᑮᓇᐅᔭᖅᑑᑎᒃᓴᓂᒃ ᐊᑐᖅᑕᐅᓗᑎᒃ ᒐᕙᒪᑐᖃᒃᑯᑦ ᐱᔪᒪᔭᖏᑦ ᐊᑭᓕᕐᓱᐃᑎᓪᓗᒋᑦ ᐃᓄᐃᑦ. 

2. ᑮᓇᐅᔭᑎᒍᑦ ᐃᑲᔫᑏᑦ – ᐊᑐᐊᒐᕐᓄᑦ ᐋᖅᑭᑦᓯᒪᒍᑕᐅᓪᓗᓂ, ᐊᑯᓂᐅᔪᒧᑦ−ᐋᖅᑭᑦᓯᒪᓂᖓ, ᓇᓕᖅᑯᑦᓯᓂᖓ, 
ᐊᒻᒪᓗ ᐊᓯᔾᔨᖅᑕᕋᑎᒃ ᑮᓇᐅᔭᓖᖃᑦᑕᖅᑐᑦ ᑐᓐᖓᕕᒋᔭᐅᔪᑦ ᒪᑭᒪᔾᔪᑎᓄᑦ ᐊᒻᒪᓗ ᐃᓅᓯᕐᒥ ᐱᕙᓪᓕᐊᔾᔪᑎᒃᓴᓄᑦ 
ᓄᓇᕗᒻᒥ. ᐸᕐᓇᓐᓂᐅᕙᑦᑐᓄᑦ ᐃᓚᓕᐅᔾᔭᐅᓯᒪᓐᖏᒐᔪᑦᑐᖅ ᐱᖁᑎᕐᔪᐊᓂᒃ ᐃᓱᕐᕆᐅᑎᓂᒃ ᑮᓇᐅᔭᐃᔭᕐᓂᖅ 
ᐊᒻᒪᓗ ᐊᔪᕈᓐᓃᓴᕐᓂᖅ, ᑭᓯᐊᓂᓕ ᐊᑐᓚᐅᐱᓪᓚᑐᐃᓐᓇᖃᑦᑕᖅᑐᑎᒍᑦ ᓴᖅᑭᑲᐃᓐᓇᖃᑦᑕᕐᓯᒪᔪᖅ, ᑐᐊᕕᕐᓇᖅᑐᓄᑦ, 
ᐊᑐᖅᑕᐅᑲᐃᓐᓇᖅᑐᓄᑦ, ᐅᑉᕙᓘᓐᓃᑦ ᑐᓐᓂᖅᑯᓯᐊᑎᒍᑦ, ᐊᒻᒪᓗ ᐅᓗᕆᐊᓇᖅᑐᖃᕋᔪᑦᑐᓂ ᓱᕐᕋᒍᑕᐅᒍᓐᓇᖅᑐᓂᒃ. 
ᑕᒪᒃᑯᐊᓕᒫᑦ ᐱᕕᒃᓴᖃᓐᖏᑦᑐᑦ ᐊᖏᓂᕐᓴᒥᒃ ᑕᑯᓐᓇᒐᑦᓴᒥᒃ ᐃᓅᓯᕐᒥᒃ−ᒪᑭᒪᔾᔪᑎᓄᑦ ᓯᕗᒧᐊᒃᐸᓪᓕᐊᒍᑎᒃᓴᓂᒃ ᑭᓯᐊᓂᓕ 
ᓱᕐᕋᓚᐅᕐᓯᒪᓐᖏᓯᐊᖅᑐᑦ. ᓱᓕᔪᖅ ᐊᑐᖅᑕᐅᓚᑦᑖᖅᑐᓂᒃ ᖃᐅᔨᓴᕐᓂᐅᔪᑦ ᐱᕙᓪᓕᐊᑎᑦᓯᓂᕐᒥᒃ ᓴᓇᒻᒪᓕᕆᓂᕐᒧᑦ 
ᓄᓇᕗᒻᒥ, ᐊᒃᑐᐊᔪᓄᑦ ᐊᑭᖏᑦ, ᑖᒃᑯᓄᖓ ᑮᓇᐅᔭᓕᑕᐅᓂᕐᒧᑦ ᐊᖏᕈᓯᐊᖑᓯᒪᔪᑦ ᐊᒻᒪᓗ ᐱᕕᖃᖅᑎᑕᐅᓂᖏᑦ 
ᐊᑐᖅᑕᐅᖃᑦᑕᕆᐊᓖᑦ ᐊᑐᖅᑕᐅᓂᐊᕐᐸᑦ ᒪᑭᒪᔾᔪᑎᒃᓴᓄᑦ ᐃᓅᓯᕐᒧᓪᓗ ᐱᕙᓪᓕᐊᔾᔪᑎᒃᓴᓄᑦ ᐅᖓᓯᑦᑐᒦᑦᑐᓄᑦ 
ᐊᔪᓐᖏᑦᑐᖅ. 

3. ᐱᖁᑎᕐᔪᐊᑦ ᐃᓱᕐᕆᐅᑏᑦ − ᑖᒃᑯᓇᓐᖓᑦ ᑲᑐᔾᔨᓂᖅ ᑲᓇᑕ ᐊᕐᖢᐃᓐᓂᖓᓂᒃ ᐅᓂᒃᑳᖅ ᐅᑯᓄᖓ 
ᕼᐊᕙᑦ ᐱᓕᕆᐊᖓ ᒥᐊᓕᒃᑲᓂ ᐊᓪᓚᐃᑦ ᐱᕙᓪᓕᔪᓕᕆᓂᖓᓄᑦ, ᐊᒻᒪᓗ ᖃᐅᔨᓴᕐᓂᒻᒪᕆᓐᓂᒃ ᐊᑯᓐᓂᖓᓂ, 
ᑐᑭᓯᓇᑦᓯᐊᖅᑐᖅ ᐱᖁᑎᕐᔪᐊᑦ ᐱᑕᖃᕆᐊᖃᒻᒪᕆᓐᓂᖓᓂᒃ ᑐᓐᖓᕕᒋᔭᐅᓪᓗᓂ ᑲᔪᓯᑦᓯᐊᕈᑎᒃᓴᖓᓄᑦ 
ᐱᕙᓪᓕᐊᔪᓕᕆᓂᕐᒧᑦ ᓄᓇᖃᖅᑳᕐᓯᒪᔪᑦ ᓄᓇᖏᓐᓂ. ᒫᓐᓇᐅᓂᖓᓂ, ᒐᕙᒪᑐᖃᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᒃᑯᑦ 
ᐱᖁᑎᕐᔪᐊᓕᕆᔾᔪᑎᖏᑦ, ᐃᑲᔫᑕᐅᕙᑦᑐᑦ ᓄᓇᓖᑦ ᐊᑐᕆᐊᓕᖏᓐᓂᒃ ᐱᑕᖃᕆᐊᓕᖕᓂᒃ ᓲᕐᓗ ᐃᓕᓐᓂᐊᕐᓂᖅ, 
ᐊᑐᐃᓇᖃᕐᓂᖅ ᐊᖅᓵᖅᑑᔭᖃᖅᑎᑦᓯᓂᕐᒥᒃ, ᐅᓇᒻᒥᓇᖅᑐᓂᒃ ᐃᓪᓗᖃᕐᓂᖅ, ᐊᒻᒪᓗ ᓄᓇᒦᓐᖔᖅᑐᓂᒃ ᐱᕙᓪᓕᐊᑎᑦᓯᓂᕐᒥᒃ. 
ᐊᐅᓚᑦᓯᒍᑎᒃᓴᑦ, ᑕᐃᒫᑦᑕᐅᖅ, ᐱᖁᑎᕐᔪᐊᖃᕆᐊᖃᕐᒥᔪᑦ ᐊᑑᑎᖃᕈᓐᓇᖁᓪᓗᒋᑦ; ᐊᓪᓛᑦ ᐊᑐᖅᑕᐅᖏᓐᓇᖅᑐᑦ ᑕᒪᒃᑯᐊ 
ᐱᕙᓪᓕᐊᔪᓕᕆᓂᒃᑯᑦ ᐊᐅᓚᑕᐅᕙᑦᑐᓂᒃ ᐊᐅᓚᒍᓐᓇᖏᒻᒥᔪᑦ ᐱᖁᑎᕐᔪᐊᖃᓐᖏᓪᓗᑎᒃ ᐃᓱᕐᕆᐅᑎᓂᒃ, ᐃᓐᓇᕐᓄᑦ 
ᐃᓕᓐᓂᐊᕐᓂᐅᒐᓗᐊᕐᐸᑦ, ᐃᓕᓐᓂᐊᑎᑦᓯᒍᑏᑦ ᐱᓕᖕᒪᒃᓴᐅᑎᓄᑦ, ᒥᑭᔫᑎᓄᑦ ᓇᖕᒥᓂᖁᑕᐅᔪᓄᑦ ᐃᓕᓐᓂᐊᖃᑎᒌᓐᓃᑦ, 
ᐅᑉᕙᓘᓐᓃᑦ ᓄᑕᖅᑲᓂᒃ ᐱᕈᕐᓴᐃᓂᖅ.

ᓱᓕᒃᑲᓐᓂᖅ, ᐃᓗᓕᖏᓐᓂ ᐃᓄᐃᑦ ᐊᑐᖃᑦᑕᖅᑕᖏᑦ ᐱᕙᓪᓕᐊᔪᓕᕆᓂᕐᒧᑦ, ᐱᖁᑎᕐᔪᐊᑦ ᓇᓗᓇᐃᖅᑐᖅᑕᐅᓯᒪᒍᓐᓇᖅᑐᑦ 
ᐊᒡᒍᕐᓯᒪᔭᐅᓗᑎᒃ ᓯᑕᒪᐅᓕᖅᑲᖓᓗᑎᒃ ᐊᔾᔨᒌᓐᖏᑐᖅᑎᒍᑦ: ᐱᖁᑎᕐᔪᐊᑦ ᐃᓱᕐᕆᐅᑏᑦ ᐱᔨᑦᓯᕈᑏᑦ ᑐᓐᖓᕕᒋᕙᐅᕙᑦᑐᓄᑦ 
ᐊᑐᖅᑕᐅᔪᓄᑦ ᒪᑭᒪᔾᔪᑎᓄᑦ ᐱᕙᓪᓕᐊᑎᑦᓯᓂᕐᒧᑦ (ᓲᕐᓗ, ᐃᖏᕐᕋᔪᓕᕆᓂᖅ, ᐊᐅᓚᔪᓐᓇᐅᑏᑦ, ᐊᒃᑕᑯᑦ/
ᐊᑦᑕᑯᓕᕆᔾᔪᑏᑦ, ᐃᓕᓐᓂᐊᕐᕕᐅᕙᑦᑐᑦ), ᒪᑭᒪᔾᔪᑎᓄᑦ ᐱᖁᑎᕐᔪᐊᑦ ᐃᓱᕐᕆᐅᑏᑦ ᐊᖏᓪᓕᕙᓪᓕᐊᑎᑦᓯᒍᑏᑦ ᐊᑐᕋᑦᓴᓂᒃ 
ᐱᕙᓪᓕᐊᔪᓕᕆᓂᕐᒧᑦ (ᓲᕐᓗ, ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕐᕖᑦ, ᑲᓲᒪᔾᔪᑎᑦ ᕙᐃᐸ ᐋᑉᑎᒃ ᐃᑭᐊᖅᑭᔾᔪᑎᓄᑦ, 
ᐱᓕᖕᒪᒃᓴᐃᕖᑦ ᐊᒻᒪᓗ ᐃᓕᖅᑯᓯᓕᕆᕖᑦ) , ᐊᖑᓇᓱᓐᓂᕐᒧᑦ ᐱᖁᑎᕐᔪᐊᑦ ᐃᓱᕐᕆᐅᑏᑦ (ᓲᕐᓗ, ᓄᓇᒥ ᐃᒪᕐᒥ, ᐊᖑᓇᓲᑏᑦ 
ᐃᑐᑦᑎᕆᔾᔪᑏᑦ, ᐅᖃᐅᓯᕐᒥᒃ ᐱᓯᒪᐃᓐᓇᕐᓂᖅ, ᐊᓯᖏᓪᓗ), ᐊᒻᒪᓗ ᐃᓕᖅᑯᓯᕐᒧᑦ ᐱᖁᑎᕐᔪᐊᑦ ᐃᓱᕐᕆᐅᑏᑦ (ᓲᕐᓗ, 
ᓄᐊᑦᓯᓂᖅ ᐃᓂᒃᓴᓂᒃ, ᓴᓇᐅᒐᑦ, ᐊᓯᖏᓪᓗ).

4. ᐊᔪᓐᖏᑦᑐᑦ ᐃᖅᑲᓇᐃᔭᖅᑏᑦ − ᐊᓱᐃᓛᒃ, ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᑕᖃᕆᐊᖃᕐᐳᑦ 
ᐱᕙᓪᓕᐊᔪᓕᕆᓂᕐᒨᖓᔪᓄᑦ. ᑮᓇᐅᔭᓕᐅᕈᑕᐅᕙᑦᑐᓂ ᐱᖁᑎᕐᔪᐊᑎᒍᑦ, ᑮᓇᐅᔭᖅᑖᕐᕕᐅᕙᑦᑐᑦ ᑐᕌᖓᑎᑕᐅᒋᐊᖃᕐᒥᔪᑦ 
ᐃᓄᖕᓄᑦ ᐱᓗᐊᖅᑐᒥ ᐃᓕᓐᓂᐊᓂᕐᒨᖓᔪᓂ ᐊᒻᒪᓗ ᐱᓕᖕᒪᒃᓴᐅᑎᓄᑦ. ᓄᓇᕗᑦ ᐃᖅᑲᓇᐃᔮᒃᓴᓂᒃ ᓴᖅᑮᔭᕆᐊᖃᕐᒪᑦ 
ᐊᒻᒪᓗ ᐱᓯᒪᐃᓐᓇᓂᕐᒥᒃ ᑐᓂᓯᒪᑦᓯᐊᖅᑐᓂᒃ ᐱᓇᓱᐊᕐᓗᑎᒃ ᐱᕙᓪᓕᐊᑎᑦᓯᓂᕐᒧᑦ ᐋᖅᑭᐅᒪᑦᓯᓂᕐᒧᓪᓗ 
ᐊᔪᓐᖏᔾᔪᑎᓕᖕᓂᒃ ᐊᑕᐃᓐᓇᖅᑐᓂᓪᓗ ᐃᖅᑲᓇᐃᔭᖅᑎᖃᕐᓂᕐᒥᒃ. ᐃᓕᓐᓂᐊᕈᑎᒃᓴᑦ ᓈᖕᒪᓯᐊᕐᐸᑕ ᐊᒻᒪᓗ 
ᐱᓕᖕᒪᒃᓴᐅᑏᑦ, ᐱᒋᐊᕐᓗᓂ ᒥᑭᓂᖏᓐᓂ ᓄᑕᖅᑲᑦ ᐃᓕᓐᓂᐊᖅᑎᑕᐅᓵᓕᓂᖏᓐᓂᒃ, ᑐᓐᖓᕕᓪᓗᐊᑕᐅᕗᖅ 
ᐱᕙᓪᓕᐊᑎᑦᓯᓂᕐᒥᒃ ᐊᔪᓐᖏᓯᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ. ᐱᓇᓱᐊᕈᑎᒃᓴᓃᖃᑕᐅᔪᓐᓇᖅᑐᑦ ᒥᑭᔫᑎᓂᒃ 
ᓇᖕᒥᓂᖁᑎᓕᓐᓂᒃ ᐱᕙᓪᓕᐊᒍᑎᒃᓴᑦ, ᖁᑦᓯᓂᕐᓴᒥᒃ ᐃᓕᓐᓂᐊᕐᓯᒪᓂᖅ ᐊᒻᒪᓗ ᐱᓕᖕᒪᒃᓴᐃᓂᕐᒧᑦ ᐃᓕᓐᓂᐊᕈᑏᑦ, 
ᐊᑐᐃᓐᓇᖃᕐᓂᖅ ᐊᑭᑐᔫᑎᓄᑦ ᐊᒻᒪᓗ ᓄᑖᓂᒃ ᐃᓱᕐᕆᐅᑎᓂᒃ. ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᑕᖃᖅᑎᓐᓇᒍ ᐊᒻᒪᓗ 
ᑖᒃᑯᓄᖓ ᒐᕙᒪᒃᑯᓐᓂᒃ ᐃᑲᔫᑎᑕᖃᑦᓯᐊᑎᓐᓇᒍ, ᒪᑭᑉᐸᓪᓕᐊᒍᑎᒃᓴᐅᓇᔭᖅᑑᒐᓗᐊᑦ ᓄᓇᕗᑦ ᓄᓇᓕᖏᓐᓄᑦ 
ᓇᒧᓐᖓᐸᓪᓕᐊᔾᔮᖏᑦᑐᑦ.

ᑕᒪᒃᑯᐊᓕᒫᑦ ᐅᖃᐅᓯᐅᑎᓪᓗᒋᑦ, ᖃᐅᔨᒪᔭᐅᒋᐊᕆᐊᖃᕐᒥᔪᖅ ᐃᖅᑲᓇᐃᔭᖅᑎᐅᖃᑦᑕᕐᓯᒪᔪᑦ, ᑐᓐᖓᕕᖃᕐᓯᒪᔪᑦ 
ᐊᑐᐃᓐᓇᖃᐃᓐᓇᓂᕐᒥᒃ ᐊᒻᒪᓗ ᐊᑐᓂᕐᒥᒃ ᐃᓄᐃᑦ ᓄᓇᖓᓂᒃ. ᐃᖅᑲᓇᐃᔮᒃᓴᑦ−ᓴᖅᑭᑕᐅᓂᖏᑦ ᐃᓗᓕᖏᓐᓂ 
ᐊᖑᓇᓱᓐᓂᒃᑯᑦ ᒪᑭᒪᔾᔪᑎᑦ ᑐᑭᓕᒃ ᐊᐅᓚᑦᓯᓂᖅ ᐊᔪᕈᓐᓃᕐᓴᐅᑕᐅᓯᒪᔪᓂᒃ ᐊᒃᑐᐊᔪᓂᒃ ᐊᖑᓇᓱᓐᓂᕐᒧᑦ, ᐃᓗᓕᓪᓗᐊᑕᖓ 

ᑖᑦᓱᒪ ᑐᒃᓯᕋᐅᑎᐅᑉ. ᑐᓂᓯᒪᑦᓯᐊᕆᐊᕋᓱᐊᕐᓂᖏᑦ ᐊᐅᓚᑦᓯᓂᕐᒥᒃ ᐱᕚᓪᓕᕈᑎᒃᓴᓂᒃ ᐊᖑᓇᓱᓐᓂᒃᑯᑦ ᒪᑭᒪᓂᕐᒥᒃ 
ᐃᖅᑲᓇᐃᔭᓄᑦ ᑲᓲᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᑐᐊᒐᕐᓄᑦ ᐃᓱᒪᓕᐅᕈᑕᐅᒋᐊᓕᖕᓄᑦ ᐊᒻᒪᓗ ᐊᐅᓚᑦᓯᔾᔪᑎᓄᑦ.

ᓯᑕᒪᑦ ᑐᓐᖓᕕᓕᐊᖑᓯᒪᔪᑦ − ᒐᕙᒪᒃᑯᑦ ᐊᑐᐊᒐᖓ, ᑮᓇᐅᔭᓖᖃᑦᑕᖅᑐᑦ, ᐱᖁᑎᕐᔪᐊᓄᑦ ᐊᔪᓐᖏᑦᑐᓂᓪᓗ 
ᐃᖅᑲᓇᐃᔭᖅᖃᕐᓂᖅ − ᓇᓗᓇᐃᕈᑕᐅᓯᒪᒧᖅ ᓄᓇᕗᑦ ᒐᕙᒪᒃᑯᖏᓐᓄᑦ (GN) ᑖᒃᑯᑎᒎᓇ ᓯᕗᒧᑦ ᐊᑉᓗᖅᑕ. ᓄᓇᕗᑦ 
ᐊᑐᐊᕐᓯᔾᔪᑎᖏᑦ ᐱᕙᓪᓕᐊᔪᓕᕆᓂᕐᒧᑦ ᑎᑎᕋᕐᓯᒪᔪᑦ. ᑖᒃᑯᓇᓃᒐᓗᐊᖅᑎᓪᓗᒋᑦ ᐊᒻᒪᓗ ᐋᖅᑭᑦᓯᒪᓂᖓ ᑖᓐᓇᐅᑎᓪᓗᒍ, 
ᐱᔪᒪᓂᖅ ᐱᑕᖃᕆᐊᖃᕐᒥᔪᖅ. ᓄᓇᕗᑦ ᒐᕙᒪᒃᑯᖏᑦ ᑕᒃᑯᑑᓗᑎᒃ ᐱᓇᓱᐊᕈᓐᓇᓗᐊᓐᖏᒻᒪᑕ ᑲᒪᒋᔭᖃᕐᓂᕐᒥᒃ ᐊᒻᒪᓗ 
ᑲᔪᓯᑎᑦᓯᓂᕐᒥᒃ ᑖᒃᑯᐊ ᑐᕌᒐᖏᓐᓂᒃ 25 ᓄᓇᓖᑦ ᒐᕙᒪᑐᖃᒃᑯᑦ ᐱᓇᓱᐊᖃᑕᐅᑎᓐᓇᒋᑦ, ᐋᖅᑭᑦᑕᐅᓯᒪᒥᒃ ᐃᓄᐃᑦ 
ᓄᓇᖓᓄᑦ ᓇᓗᓇᐃᕐᓯᒍᒻᒥ.  ᐱᓇᓱᐊᕆᐊᓕᖏᓐᓄᑦ, ᐃᓄᐃᑦ ᑲᑐᔾᔨᖃᑎᒌᑦ ᐱᓇᓱᐊᒐᖃᕈᓐᓇᖅᑐᑦ ᓇᓗᓇᐃᕈᑎᒥᒃ 
ᒐᕙᒪᒃᑯᑦ ᐸᕐᓇᐅᑎᖏᑦ ᐊᒻᒪᓗ ᐱᓇᓱᐊᒐᑦᓴᑦ ᓇᓕᖅᑯᑦᓯᒪᑦᓯᐊᖁᓪᓗᒋᑦ ᐆᒪᓂᖓᓄᑦ ᐱᔾᔪᑎᖓᓄᓪᓗ ᐃᓄᐃᑦ 
ᐱᔪᓇᐅᑎᖏᓐᓄᑦ ᑭᒡᒐᖅᑐᐃᔨᒋᔭᐅᓯᓐᓈᕐᓗᑎᒃ ᑲᑐᔾᔨᓂᒃᑯᑦ ᑎᑭᐅᑎᒍᑎᒃᓴᒥᒃ ᒪᑭᑉᐸᓪᓕᐊᔾᒧᑎᒃᓴᒧᑦ ᓇᓕᒧᒌᒍᑕᐅᔪᒥᒃ 
ᐅᓪᓗᒥᓯᐅᑎᓄᑦ ᐱᖅᑯᓯᒃᑯᓪᓗ ᐊᑐᖅᑕᐅᕙᑦᑐᓄᑦ.

ᑕᑯᔭᒃᓴᖅ	2:	ᑎᑎᕋᐅᔭᒐᖅ	ᓯᑕᒪᑦ	ᑐᓐᖓᕕᓕᐊᖑᓯᒪᔪᑦ	ᐱᕙᓪᓕᐊᔪᓕᕆᓂᕐᒧᑦ.	ᖃᐅᔨᒪᒋᑦ	ᑐᓐᖓᕕᒋᔭᐅᔪᑦ	
ᐊᑐᖅᑕᐅᓲᓄᑦ	ᓄᓇᓕᖕᓂ	ᐱᔨᑦᓯᕈᑎᓄᑦ	ᐃᒪᐃᒍᑕᐅᓪᓗᑎᒃ,	ᐃᓚᖃᖅᑐᑎᒃ	ᑐᓐᖓᕕᓕᐊᖑᓯᒪᔪᓂᒃ,	
ᐃᑲᔫᑕᐅᔪᑦ	ᐃᓅᓯᕐᒧᑦ	ᒪᑭᒪᔾᔪᑎᓄᑦ	ᓯᕗᒧᐊᒃᐸᓪᓕᐊᒍᑎᒃᓴᓄᑦ.

ᓇᓗᓇᐃᖅᑕᐅᓯᒪᓂᖓ 
ᐱᕙᓪᓕᐊᔪᓕᕆᓂᕐᒧᑦ ᐃᓱᕐᕆᐅᑎᑦ 

ᐃᓚᖓ 4

4ᑖᒃᑯᐊ ᑕᑯᒋᐊᕈᑏᑦ ᐃᓘᓐᓈᓂᒃ ᖃᓄᖅ ᕿᑭᖅᑕᓂᒃᑯᑦ ᑐᑭᓯᒪᒻᒪᖔᑕ ᐊᔾᔨᒌᓐᖏᑦᑐᓂᒃ ᐱᖁᑎᕐᔪᐊᓂᒃ/ᐃᓱᕐᕆᐅᑎᓂᒃ 
ᐃᑲᔫᑕᐅᕙᑦᑐᓂᒃ ᐱᕙᓪᓕᐊᔪᓕᕆᓂᕐᒧᑦ.

ᐱᕙᓪᓕᐊᔪᓕᕆᓂᖅ ᐊᑉᕗᑎᓯᒪᒻᒪᑦ ᐅᑯᓇᓐᖓᑦ, ᑭᓯᐊᓂ ᓱᖏᕐᓲᑎᓕᒃ, ᐊᑐᖅᑕᐅᕙᑦᑐᓂᒃ ᓄᓇᓕᓐᓂ ᐱᔨᑦᓯᕈᑎᓂ 
ᐃᑲᔫᑎᓂᒃ ᐊᑦᑕᓇᐃᕐᓯᒪᓂᕐᒧᑦ ᐊᒻᒪᓗ ᖃᓄᐃᓐᖏᓯᐊᖅᑐᓂᒃ ᓄᓇᖃᕐᓂᕐᒧᑦ ᖃᐅᑕᒫᑦ. ᑖᒃᑯᐊ ᐊᑐᖅᑕᐅᖃᑕᐅᕙᑦᑐᑦ 
ᐱᔨᑦᓯᕈᑏᑦ ᐃᒥᕋᑦᓴᑦ ᐃᒥᖅ ᐊᒻᒪᓗ ᑭᓈᓗᓐᓂᒃ ᓴᓗᒻᒪᕐᓴᐃᕕᒃ ᐱᔨᑦᓯᕈᑏᓪᓗ, ᐊᑦᑕᑯᓕᕆᓂᖅ, ᐆᒻᒪᖅᑯᑏᑦ 
ᐊᐅᓚᐅᑎᐊᓗᐃᑦ, ᐅᖅᓱᖃᐅᑎᖃᕐᕕᒃ ᐊᒻᒪᓗ ᐱᔨᑦᓯᕈᑏᑦ, ᐃᖢᐊᕐᓴᐃᔾᔪᑏᑦ, ᐃᓕᓐᓂᐊᕐᓂᐅᕙᑦᑐᖅ, ᐊᓯᖏᓪᓗ. 
ᐊᑐᖅᑕᐅᕙᑦᑐᑦ ᐱᖁᑎᕐᔪᐊᑦ/ᐃᓱᕐᕆᐅᑏᑦ ᑐᑭᓯᒪᔭᐅᔪᑦ ᐊᑐᖅᑕᐅᒋᐊᖃᕐᓂᖏᓐᓂᒃ ᒪᑭᒪᐃᓐᓇᕈᑎᒃᓴᓂᒃ 
ᐊᑐᖅᑕᐅᕙᑦᑐᓂᒃ ᓄᓇᓖᑦ ᐊᐅᓚᒍᑎᒃᓴᖏᓐᓂᒃ. ᐱᖅᑯᓯᒃᑯᓪᓕ, ᐱᖁᑎᕐᔪᐊᓄᑦ ᐸᕐᓇᓐᓃᑦ ᓄᓇᕗᒻᒥ ᑐᕌᖓᓪᓗᐊᑕᖅᑐᑦ 
ᐊᑐᖅᑕᐅᕙᑦᑐᓄᑦ ᐱᖁᑎᕐᔪᐊᓄᑦ ᐃᓱᕐᕆᐅᑎᓄᑦ ᑭᓯᐊᓂ ᐋᖅᑭᑦᓯᒪᔭᐅᓪᓗᑎᒃ ᐊᓐᓇᓯᒪᔭᕆᐊᖃᕐᓂᕐᒧᑦ ᑭᓯᐊᓂ 
ᐊᓯᖏᓐᓅᓗᐊᓐᖏᑦᑐᖅ. ᒪᑭᒪᔾᔪᑎᓄᑦ ᐱᖁᑎᕐᔪᐊᑦ ᐃᓱᕐᕆᐅᑏᑦ ᑮᓇᐅᔭᓕᐅᕈᑕᐅᒐᐃᒻᒪᑕ ᑖᒃᑯᓇᓐᖔᕐᓯᒪᒐᔪᑦᑐᑦ 
ᐊᑕᐅᓯᕐᒦᖔᖅᑐᒥᒃ ᒐᕙᒪᑐᖃᒃᑯᓐᓂᒃ ᐊᐅᓚᑕᐅᔪᒥᒃ ᐊᑕᐅᓯᐊᖅᑐᒥᒃ ᐅᑉᕙᓘᓐᓃᑦ ᐊᒥᒐᖅᑐᓂᒃ ᑮᓇᐅᔭᓕᑕᐅᔾᔪᑎᓂᒃ 
(ᓲᕐᓗ, ᑲᓇᑕᒥ ᖁᑦᓯᑦᑐᒥ ᖃᐅᔨᓴᕐᕕᒃ, ᐃᖃᓗᓐᓂ ᖃᖓᑕᔫᒃᑯᕕᒃ ᐊᖏᓪᓕᒋᐊᖅᑕᐅᓂᖓ). ᐃᓛᒃ ᓱᓕᒻᒪᑦ 
ᒐᕙᒪᑐᖃᒃᑯᓐᓂ ᐱᓕᕆᐊᖑᔪᑦ, ᓲᕐᓗ ᑲᓇᑕᒥ ᑕᐅᖅᓰᖃᑦᑕᐅᑎᓂᕐᒧᑦ ᐊᖅᑯᑕᐅᕙᑦᑐᑦ ᑮᓇᐅᔭᓖᓂᕐᒧᑦ (NTCF), 
ᐊᑐᖅᑕᐅᒍᓐᓇᖅᑐᑦ ᒪᑭᒪᔾᔪᑎᒃᓴᓄᑦ ᐱᖁᑎᕐᔪᐊᓄᑦ ᐃᓱᕐᕆᐅᑎᓄᑦ ᑮᓇᐅᔭᑦ, ᑮᓇᐅᔭᓕᑕᐅᖃᑦᑕᕐᓯᒪᓂᖏᓐᓄᑦ 
ᐃᓅᓴᓗᐊᖅᑐᓂᒃ ᐊᑐᖅᑕᐅᕙᑦᑐᓄᑦ ᐱᖁᑎᕐᔪᐊᓄᑦ ᐃᓱᕐᕆᐅᑎᓄᑦ ᓄᓇᕗᒻᒥ, ᑕᐃᒪᐃᑦᑐᑦ ᑮᓇᐅᔭᓕᑕᐅᔾᔪᑏᑦ 
ᐊᑐᖅᑕᐅᒐᔪᑦᑐᑦ ᐃᓚᒋᐊᕈᑕᐅᓪᓗᑎᒃ ᐃᓅᓴᓗᐊᖅᑐᓂᒃ ᑮᓇᐅᔭᓕᑕᐅᓯᒪᒍᑎᓄᑦ. ᑕᐃᒪᐃᒻᒪᑦ, ᐱᔾᔪᑕᐅᔪᖅ ᑖᑦᓱᒧᖓ 
ᐱᔾᔪᑎᒃᓴᐅᔪᓐᓇᖅᑐᒧᑦ ᒪᑭᒪᔾᔪᑎᒃᓴᖏᓐᓄᑦ ᐱᖁᑎᕐᔪᐊᑦ ᑲᔪᓯᓚᐅᕐᓯᒪᓐᖏᑦᑐᖅ.

ᒪᑭᒪᔾᔪᑎᒃᓴᓄᑦ ᐱᖁᑎᕐᔪᐊᑦ ᓇᓗᓇᐃᖅᑕᐅᓯᒪᒧᑦ ᑮᓇᐅᔭᓕᐅᕋᓱᐊᕈᑎᓄᑦ ᐊᐅᓚᑦᓯᒍᑎᒃᓴᓂᒃ ᐅᖓᑖᒍᑦ 
ᐊᑐᖅᑕᐅᕙᑦᑐᑦ ᓄᓇᓕᓐᓂ ᐊᐅᓚᓂᐅᔪᓄᑦ. ᓄᓇᕗᒻᒥ ᑕᑯᑦᓴᓕᑎᓪᓗᒍ ᑎᑭᐅᑎᓯᒪᓂᖓ ᐊᑐᖅᑕᐅᕙᑦᑐᓄᑦ 

“ᐃᓄᐃᑦ	ᓴᓐᖏᔪᐊᓗᒻᒪᑕ	ᐃᒃᐱᓐᓂᐊᓂᖏᑦ	ᐊᒃᑐᐊᔪᑦ	ᓄᓇᒧᑦ	ᓂᕐᔪᑎᓄᓪᓗ.	ᓴᖅᑭᖅᑕᐅᓂᖏᑦ	
NMCA	ᐱᖕᒪᕆᐅᔪᖅ	ᐱᖅᑯᓯᑦᑎᒍᑦ	ᐃᓅᓯᑦᑎᓐᓄᑦ	ᐊᒻᒪᓗ	ᓄᓇᒦᓐᖔᖅᑐᓂᒃ	ᓂᕿᓄᑦ	−	ᑕᕆᐅᖅ	
ᓲᕐᓗ	ᐆᒪᔪᖃᐅᑎᕗᑦ	ᐊᒻᒪᓗ	ᓂᕆᕕᒋᕙᑦᑕᕗᑦ	ᓂᕐᔪᑎᓂᒃ	ᑕᕆᐅᕐᒥᐅᑕᕐᓂᒃ.”

- ᓄᓇᓕᖕᓂᒃ ᑐᓴᕆᐊᕐᕕᖃᕐᓃᑦ - ᕿᑭᖅᑕᓂ ᑕᓪᓗᕈᑎᐅᑉ ᐃᒪᖓ (ᓛᓐᑳᔅᑕ ᓴᐅᓐ) 
ᐆᑦᑐᕋᐅᑦ ᖃᐅᔨᓴᕐᓂᖅ. ᑏᓰᒻᕙ 2013.

ᐱᖁᑎᕐᔪᐊᓄᑦ ᒪᑭᒪᔾᔪᑕᐅᒍᓐᓇᕐᓂᖏᓐᓂᒃ ᐃᓅᓯᕐᒧᑦ, ᓄᓇᕗᑦ ᓴᖅᑭᔮᖅᑎᓯᒻᒥᔪᖅ ᒥᑭᒐᓗᐊᕐᐸᑦ ᑮᓇᐅᔭᓕᐅᕈᑕᐅᓂᖓ 
ᖄᖓᒍᑦ ᐊᑐᖅᑕᐅᕙᑦᑐᑦ ᐱᖁᑎᕐᔪᐊᑦ. ᑮᓇᐅᔭᓕᐅᕈᑕᐅᔪᑦ ᑐᕌᖓᔪᑦ ᐱᓕᕆᐊᒃᓴᓄᑦ ᓲᕐᓗ ᒥᑭᔫᑎᓄᑦ ᐅᒥᐊᕐᓄᑦ 
ᑐᓚᑦᑕᕐᕖᑦ, ᐊᕕᑦᑐᕐᓯᒪᓂᕐᓂ ᐱᓕᖕᒪᒃᓴᐃᕖᑦ, ᑕᒫᓂᒥᐅᓄᑦ ᐸᖅᓴᐃᕖᑦ, ᐊᑐᖅᑕᐅᒍᓐᓇᐸᑦᑐᑦ ᑐᓐᖓᕕᒋᔭᐅᓪᓗᑎᒃ 
ᐱᕈᕐᐸᓪᓕᐊᓂᖓᓄᑦ ᑕᒫᓂ ᒪᑭᒪᔾᔪᑎᒃᓴᖏᓐᓄᑦ. 

ᐊᖑᓇᓱᓐᓂᕐᒧᑦ ᐱᖁᑎᕐᔪᐊᑦ ᐃᓱᕐᕆᐅᑏᑦ ᓇᓗᓇᐃᖅᑕᐅᓯᒪᔪᑦ ᐱᖁᑎᕐᔪᐊᑦ ᐊᒃᑐᐊᔪᑦ ᑐᕋᐃᓐᓇᖅᑐᒥᒃ 
ᐊᖑᓇᓱᓐᓂᕐᒧᑦ ᒪᑭᒪᔾᔪᑎᓄᑦ ᐊᒻᒪᓗ ᐃᓚᒋᔭᐅᓪᓗᑎᒃ ᑕᒪᒃᑯᐊ ᓲᕐᓗ ᓄᓇᓕᓐᓂ ᓄᓇᓯᐅᑎᒃᑯᕖᑦ ᐊᐅᓚᒍᑎᒃᓴᑦ 
ᐱᖁᑎᓂᒃ ᐋᖅᑭᐅᒪᑦᓯᓂᕐᒥᒃ ᓴᓇᓂᕐᒥᓪᓗ, ᐊᐅᓚᑦᓯᕕᐅᔪᑦ ᐃᑲᔫᑎᒃᓴᑦ ᒥᓇᕋᖃᑦᑕᓂᕐᒧᑦ ᐊᓐᓂᕐᓲᑕᐅᔪᓂᒃ ᓂᕿᓂᒃ, 
ᐃᓂᒃᓴᑦ ᐃᓄᖕᓄᑦ ᒥᕐᓱᕐᕖᑦ ᐊᒻᒪᓗ ᓴᖅᑮᓂᖅ ᐃᑲᔫᑎᒻᒪᕆᒍᑕᐅᔪᓂᒃ ᓱᓇᒃᑯᑖᓂᒃ ᓲᕐᓗ ᐊᓐᓄᕌᑦ. 
      
ᐃᓕᖅᑯᓯᕐᒧᑦ ᐊᒻᒪᓗ ᓱᐃᓛᕿᕕᒃᓴᑦ ᐱᖁᑎᕐᔪᐊᑦ, ᓲᕐᓗ ᕿᑎᑉᕖᑦ, ᐃᑦᑕᕐᓂᓴᖃᕐᕖᑦ, ᓴᓇᐅᒐᓕᐅᕐᕖᑦ, ᐊᒻᒪᓗ 
ᓯᐊᕐᕆᔮᕐᕖᑦ ᐱᖕᒪᕆᐅᑎᑕᕐᔪᐊᖑᒻᒪᑕ ᓄᓇᓖᑦ ᐃᓄᖏᓐᓄᑦ ᐊᒻᒪᓗ ᐱᔨᑦᓯᕈᑕᐅᓪᓗᑎᒃ ᐱᖕᒪᕆᐅᔪᓂᒃ ᐱᓇᓱᐊᒐᑦᓴᓂᒃ 
ᐃᑲᔫᑎᔪᓂᒃ ᓄᓇᓖᑦ ᖃᓄᐃᓐᖏᓯᐊᒃᑲᓐᓂᕈᑎᒃᓴᖏᓐᓄᑦ ᐊᒻᒪᓗ ᐃᓄᓐᓄᑦ ᐅᐱᒍᓱᓐᓂᕐᒥᒃ. ᐱᖕᒪᕆᐅᕗᖅ 
ᐊᕕᑦᑐᖅᑕᐅᓯᒪᒋᐊᖃᕐᓂᖏᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ ᓄᓇᓕᖕᓂ ᐱᖁᑎᕐᔪᐊᑦ ᐊᑐᖅᑕᐅᕙᑦᑐᓂᒃ ᐱᔨᑦᓯᕈᑎᓂᒃ, 
ᒪᑭᒪᔾᔪᑎᓪᓗᐊᑕᕐᓂᒃ ᐱᖁᑎᕐᔪᐊᓂᒃ, ᐅᑉᕙᓘᓐᓃᑦ ᐊᖑᓇᓱᓐᓂᕐᒧᑦ ᐱᖁᑎᕐᔪᐊᓂᒃ ᐱᔾᔪᑎᒋᓪᓗᒍ ᐃᑲᔫᑕᐃᓐᓇᐅᒻᒪᑕ 
ᐃᓘᓐᓈᖏᓐᓄᑦ ᑖᒃᑯᓄᖓ ᓇᓗᓇᐃᔭᖅᑕᐅᔪᓄᑦ. 

ᑲᓱᖅᑎᑦᓯᓂᖅ ᓴᐃᒻᒪᖃᑎᒌᓐᓂᕐᒥᒃ 
& ᐱᕙᓪᓕᐊᔪᓕᕆᓂᕐᒥᒃ 

ᐃᓚᖓ 5

4

“ᓴᐳᔾᔨᓯᒪᐃᓐᓇᕋᓱᐊᖅᑐᒍᑦ	ᓂᕐᔪᑎᓂᒃ	ᐊᕙᑎᑦᑎᓂᓪᓗ.	ᓇᓕᒧᒌᓕᖅᑎᑦᓯᓯᒪᓇᓱᐊᕐᓂᖅ	
ᐅᓪᓗᒥᓯᐅᑎᓂᒃ	ᐃᓅᓯᖃᕐᓂᕐᒥᒃ	ᐊᒻᒪᓗ	ᐃᓅᓯᕆᓯᒪᔭᑦᑎᓐᓂᒃ.	[ᐃᓛᒃ]	ᐱᖕᒪᕆᐊᓘᒻᒪᑦ	ᓴᐳᔾᔨᓯᒪᓂᖅ	
ᑕᓪᓗᕈᑎᐅᑉ	ᐃᒪᖓᓂᒃ	ᐱᔾᔪᑎᒋᓪᓗᒍ	ᑖᓐᓇ	ᐱᖕᒪᕆᐅᓂᖓᓄᑦ	ᐅᓄᖅᑐᓄᑦ	ᑕᕆᐅᕐᒥᐅᑕᕐᓄᑦ	
ᐆᒪᔪᓄᑦ,	ᑭᓯᐊᓂᑦᑕᐅᖅ	ᐃᒪᕐᒥᐅᑕᕐᓄᑦ	ᑎᖕᒥᐊᓄᑦ	ᐊᒻᒪᓗ	ᓇᓄᕐᓄᑦ.	ᓴᐳᑎᓯᒪᒋᐊᓕᕗᑦ	ᑖᒃᑯᐊ	
ᑭᖑᕚᕆᓛᖅᑕᑎᓐᓄᑦ”

- ᓄᓇᓕᖕᓂᒃ ᑐᓴᕆᐊᕐᕕᖃᕐᓃᑦ - ᕿᑭᖅᑕᓂ ᑕᓪᓗᕈᑎᐅᑉ ᐃᒪᖓ (ᓛᓐᑳᔅᑕ ᓴᐅᓐ) ᐆᑦᑐᕋᐅᑦ 
ᖃᐅᔨᓴᕐᓂᖅ. ᔪᓚᐃ 2012.

ᐱᕙᓪᓕᐊᔪᓕᕆᓂᖅ ᐊᒃᑐᐊᔪᖅ ᑐᕌᒐᕐᒧᑦ ᓴᖅᑮᓂᕐᒥᒃ ᒪᑭᒪᒍᑎᒃᓴᒥᒃ ᐊᒻᒪᓗ ᐊᔾᔨᐅᑎᑕᐅᓂᖏᓐᓂᒃ 
ᐃᓄᐃᑦ. ᑖᓐᓇ ᑐᕌᒐᖅ ᑲᔪᓯᑎᑕᐅᒍ ᓇᖁᓪᓗᒍ, ᐱᓪᓚᑖᖅᑐᒥᒃ ᐱᓇᓱᐊᖃᑎᒌᓐᓂᖅᑕᖃᕆᐊᓕᒃ 
ᐊᐅᓚᑦᓯᖃᑕᐅᔪᓕᒫᑎᒍᑦ. ᒫᓐᓇ ᓴᐃᒻᒪᖃᑎᒌᓐᓂᕐᒥᒃ ᐅᖃᐅᓯᖃᖃᑦᑕᑎᓪᓗᒋᑦ, ᐃᓄᐃᑦ ᐊᔪᐃᓐᓈᕆᒻᒪᒍ.

ᓱᓕᑦᑕᐅᖅ, ᐱᓕᕆᐊᒃᓴᖃᖅᑎᓪᓗᑦ ᐃᓄᓯᕐᒥ−ᒪᑭᒪᔾᔪᑎᒃᓴᐅᔪᓐᓇᖅᑐᓂᒃ ᐱᖕᒪᕆᐅᕗᖅ 
ᐃᑉᐱᒋᔭᐅᑦᓯᐊᕆᐊᖃᕐᓂᖓ ᐃᓄᐃᑦ ᓴᖅᑮᕕᐅᖃᑦᑕᕐᓯᒪᓂᖏᑦ ᐊᒻᒪᓗ ᓱᕈᕈᑕᐅᕙᑦᑐᑦ 
ᓱᓕ ᑕᐃᒪᓐᖓᓂᑐᖄᓗᒃ ᐊᑕᐃᓐᓇᑎᓪᓗᒋᑦ ᐱᓇᓱᐊᖃᑎᒌᓯᒪᓂᑦᑎᓐᓂᒃ. ᐱᖕᒪᕆᐅᕗᖅ 
ᓴᖅᑮᒐᓱᐊᕆᐊᖃᕐᓂᑎᓐᓄᑦ ᐅᑉᐱᕆᖃᑦᑕᐅᑎᓂᕐᒥᒃ ᐊᒻᒪᓗ ᑕᑯᓗᓂ ᓄᑖᓂᒃ ᐊᖏᕈᑎᓂᒃ ᑲᓇᑕ ᒐᕙᒪᒃᑯᑦ 
ᓴᖅᑭᖅᑕᖏᓐᓂᒃ.

ᕿᑭᖅᑕᓂᒃᑯᓐᓄᑦ, ᑕᒪᓐᓇ ᑲᔪᓯᑎᑕᐅᔪᓐᓇᖅᑐᖅ ᐊᑯᓂᐅᔪᒧᑦ−ᐋᖅᑭᑦᓯᒪᔪᒃᑯᑦ ᑮᓇᐅᔭᓕᑕᐅᓂᕐᒧᑦ 
ᐊᖏᖃᑎᒌᒍᑎᑎᒍᑦ ᓴᖅᑭᕋᑦᓴᐅᔪᓐᓇᕋᔭᖅᑐᓂᒃ ᐊᒻᒪᓗ ᒪᓂᒪᑎᑦᓯᓂᕐᒥᒃ ᓱᕐᕌᖏᑦᑐᒥᒃ, ᐊᕐᕌᒍᑕᒫᑦ. ᓴᖅᑮᓂᖅ 
ᒪᑭᒪᔾᔪᑎᒃᓴᓄᑦ ᐱᓕᕆᐊᒃᓴᓂᒃ ᐃᑲᔫᑎᔪᓂᒃ ᐃᓕᓐᓂᐊᓂᕐᒧᑦ, ᐱᓕᖕᒪᓴᕐᓂᕐᒧᑦ, ᓄᑕᖅᑲᓂᒃ ᐱᕈᕐᓴᐃᓂᕐᒥᒃ, 
ᒥᑭᔫᑎᓂᒃ ᓇᖕᒥᓂᖁᑕᐅᔪᓂᒃ ᑮᓇᐅᔭᓖᓂᕐᒥᒃ, ᐊᒻᒪᓗ ᓯᑕᒪᓂᒃ ᐊᔾᔨᒌᓐᖏᑦᑐᓂᒃ ᐱᖁᑎᕐᔪᐊᓕᕆᓂᕐᒧᑦ 
ᓇᓗᓇᐃᖅᑕᐅᓯᒪᔪᓂᒃ ᑖᒃᑯᓇᓂ ᐱᖕᒪᕆᐅᓂᐊᖅᑐᖅ ᓇᓗᓇᐃᕈᑕᐅᓗᓂ ᑲᔪᓯᓂᑦᑎᓐᓂᒃ. ᑭᓯᐊᓂᑦᑕᐅᖅ 
ᓱᓕ, ᑲᔪᓯᑎᑕᐅᒍᓐᓇᖅᑐᖅ ᐃᓄᐃᑦ ᐊᐅᓚᑦᓯᓂᖏᓐᓄᑦ ᓇᖕᒥᓂᖅ ᐃᓅᓯᑦᑎᓐᓂᒃ: ᑭᐳᓪᓗᒍ ᐃᓅᓯᕐᒥ 
ᐊᒻᒪᓗ ᑲᑎᒪᔨᑎᒍᑦ ᐃᓱᐃᓗᑕᐅᕙᑦᑐᓂᒃ ᐅᕙᑦᑎᓐᓅᖓᔪᓂᒃ, ᐃᓚᓕᐅᔾᔨᓂᖅ ᐱᖅᑯᓯᒃᑯᑦ ᒪᑭᒪᔾᔪᑎᓂᒃ 

ᐅᓪᓗᒥᓯᐅᑎᓄᑦ ᒪᑭᒪᔾᔪᑎᓄᑦ, ᑎᒍᓯᒃᑲᓂᕐᓂᖅ ᐃᓄᐃᑦ ᐊᐅᓚᑦᓯᓂᖏᓐᓂᒃ, ᓇᓗᓇᐃᕈᑏᑦ ᐊᑯᓂᐅᔪᒥᒃ− 
ᐊᑐᖅᑕᐅᔪᒃᓴᓂᒃ ᐊᑐᐃᓐᓇᖃᕐᓂᕐᒥᒃ ᓂᕿᑦᑎᓐᓂᒃ ᐊᐅᓚᑦᓯᒍᑎᓂᒃ, ᐊᒻᒪᓗ ᓴᐳᔾᔨᓯᒪᓂᕐᒥᒃ 
ᐃᓕᖅᑯᓯᑦᑎᓐᓂᒃ.

ᐱᓗᐊᖅᑐᒥ, ᐃᓄᐃᑦ ᐃᑲᔪᕆᐊᓖᑦ ᐊᒻᒪᓗ ᓯᕗᓕᕐᓗᑎᒃ ᐸᕐᓇᓂᕐᒥᒃ ᐊᒻᒪᓗ ᐱᓕᕆᐊᒃᓴᑦ 
ᐋᖅᑭᑦᓯᒪᓂᖏᓐᓂᒃ ᓄᓇᓕᑦᑎᒍᑦ. ᑖᓐᓇ ᓇᓗᓇᐃᕈᑕᐅᓂᐊᖅᑐᖅ ᐱᓕᕆᖃᑎᒌᓐᓂᖏᓐᓂᒃ ᑯᐃᓐ ᐊᒻᒪᓗ 
ᐃᓄᐃᑦ, ᐊᒻᒪᓗ ᑲᔪᓯᒍᑕᐅᓗᓂ ᐱᓇᓱᐊᖃᑎᒌᓐᓂᕐᒥᒃ ᐅᖃᐅᓯᕆᔭᐅᓯᒪᔪᒥᒃ ᐃᓄᐃᑦ ᓄᓇᖓᓐᓄᑦ 
ᓇᓗᓇᐃᖅᑕᐅᓯᒪᔪᓂ. ᐃᓄᐃᑦ−ᑯᐃᓐ ᐱᓇᓱᐊᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ ᓴᖅᑭᖅᑕᐅᓚᐅᖅᑐᑦ 
ᓇᓗᓇᐃᖅᑕᐅᓯᒪᔪᓂ ᐱᐅᔪᕐᔪᐊᕌᓗᒃ ᓯᕗᓪᓕᕐᐹᒥ ᐊᓪᓗᕆᐊᕈᑎ, ᑭᓯᐊᓂᑦᑕᐅᖅ, ᑐᓐᖓᕕᓕᐊᖑᒋᐊᓕᒃ 
ᐱᔾᔪᑎᒃᓴᓄᑦ ᐱᓇᓱᐊᖃᑕᐅᓂᕐᒧᑦ ᓴᖅᑭᖅᑕᐅᓯᒪᔪᖅ ᐃᓄᓐᓄᑦ ᓄᓇᓕᖕᓂ ᐊᒃᑐᐃᓂᖃᕈᑕᐅᓂᐊᖅᑐᖅ, 
ᐊᒻᒪᓗ ᐃᑲᔫᑕᐅᖁᓇᖅᑐᖅ ᑖᒃᑯᓇᓐᖓᑦ, ᐱᓇᓱᐊᒐᑦᓴᓕᐊᖑᓯᒪᔪᓂᒃ.

ᐊᑐᖅᑕᐅᑎᑦᓯᓂᖅ ᐃᓘᓐᓈᓂᒃ 
ᒐᕙᒪᒃᑯᑦ ᑲᒪᒋᔭᖏᓐᓂᒃ

ᐃᓚᖓ 6

4

“ᐅᓪᓗᒥ	ᑕᒡᕙᖔᖅᑐᒥᒃ	ᓴᐃᒻᒪᖃᑎᒌᓐᓂᕐᒥᒃ	ᐋᖅᑭᒋᐊᒃᑲᓂᕐᕕᖃᖅᑑᔮᖅᑐᒍᑦ.”
- ᐊᖓᔪᖅᑳᖅ ᐲᔭᐃ ᐊᕿᐊᕈᖅ, ᒐᕙᒪᑐᖃᒃᑯᑦ/ᓄᓇᕗᑦ/ᐃᓄᐃᑦ ᐊᖏᖃᑎᒌᒍᑎᖏᑦ  
 ᑭᒡᓕᓕᐊᖑᓯᒪᔪᒧᑦ ᑕᓪᓗᕈᑎᐅᑉ ᐃᒪᖓᓄᑦ. ᐊᐅᒡᒍᓯ 14, 2017.

ᐊᐅᒡᒍᓯ 14, 2017-ᒥ ᒥᑦᑎᒪᑕᓕᒻᒥ, ᑲᓇᑕ ᒐᕙᒪᒃᑯᖏᑦ, ᑭᒡᒐᑐᖅᑕᐅᓪᓗᑎᒃ ᒥᓂᔅᑕ ᐊᕙᑎᓕᕆᓂᕐᒧᑦ ᐊᒻᒪᓗ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᑐᕇᓐ ᒪᑲᓇ; ᓄᓇᕗᑦ ᒐᕙᒪᒃᑯᖏᑦ, ᑭᒡᒐᑐᖅᑕᐅᓪᓗᑎᒃ ᒥᓂᔅᑕ ᓴᕕᑲᑖᖅ; 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ; ᑭᒡᒐᑐᖅᑕᐅᓪᓗᑎᒃ ᐊᖓᔪᖅᑳᖅ ᐊᕿᐊᕈᖅ ᐊᑎᓕᐅᓚᐅᖅᑐᑦ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᒃ (MOU) ᓇᓗᓇᐃᔭᐃᓯᒪᔪᓂᒃ ᐊᐅᓚᓂᕆᓂᐊᖅᑕᖏᓐᓂᒃ 
ᐱᓇᓱᐊᖃᑎᒌᑦᑐᑦ ᒪᓕᓐᓂᐊᖅᑕᖏᓐᓂᒃ ᓴᖅᑮᓂᕐᒥᒃ ᑕᓪᓗᕈᑎᐅᑉ ᐃᒪᖓᓄᑦ ᑲᓇᑕᒥ ᑕᕆᖅ 
ᓴᐳᔾᔭᐅᓯᒪᓂᖓᓂᒃ (NMCA). ᑖᒃᑯᓇᓃᖃᑕᐅᓪᓗᓂ MoU−ᓂ ᓇᓗᓇᐃᕐᓯᒍᑕᐅᓯᒪᔪᖅ “ᐃᓘᓐᓈᓂᒃ 
ᒐᕙᒪᒃᑯᑦ ᐱᓕᕆᐊᖏᓐᓂᒃ” ᓴᖅᑮᓂᕐᒥᒃ NMCA−ᓂᒃ. MoU−ᓂ ᓇᓗᓇᐃᕐᓯᒪᑦᓯᐊᕐᒥᔪᖅ ᐊᒃᑐᐊᓂᖓ 
ᐃᓘᓐᓈᓂᒃ ᒐᕙᒪᒃᑯᓐᓂᒃ ᐱᓕᕆᐊᖏᓐᓂᒃ ᐊᔾᔨᒌᑎᑦᓯᓂᕐᒥᒃ ᐱᔾᔪᑕᐅᔪᓂᒃ ᑕᒪᒃᑮᓐᓂᒃ ᐃᓄᐃᑦ ᓄᓇᖓᓂᒃ 
ᓇᓗᓇᐃᕐᓯᒍᑕᐅᓯᒪᔪᓂᒃ ᐃᓄᐃᑦ ᓄᓇᖁᑎᖏᓐᓄᑦ ᐱᓇᓱᐊᖃᑎᒌᓐᓂᕐᒥᒃ ᐊᒻᒪᓗ ᐅᑭᐅᖅᑕᖅᑐᒥ 
ᐊᑐᐊᒐᕐᓄᑦ ᐋᖅᑭᑦᓯᒪᓂᕐᓂ.

ᐃᓘᓐᓈᒍᑦ ᒐᕙᒪᒃᑯᑦ ᐱᓕᕆᐊᖓ NMCA−ᒧᑦ ᓇᓗᓇᐃᖅᑕᐅᒋᐊᒃᑲᓐᓂᓚᐅᖅᑐᖅ ᑎᑎᖅᑲᓂ 
ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ ᐊᖓᔪᖅᑳᖅ ᐊᕿᐊᕈᕐᒧᑦ ᐅᓪᓗᓕᐅᕐᓯᒪᔪᑦ ᐊᐅᒡᒍᓯ 13, 2017. 
ᐃᓚᓕᐅᔾᔭᐅᓯᒪᓚᐅᕐᒥᔪᖅ ᓇᓗᓇᐃᕐᓯᒪᔭᐅᓂᕆᔭᐅᕙᑦᑐᓂ ᐅᖃᐅᓯᐅᔪᓂ ᐱᓂᐊᕐᓂᕋᐅᑎᓂ 
ᑎᑎᖅᑲᓂ ᑐᓂᔭᐅᓯᒪᔪᓂᒃ ᑲᓇᑕ ᐊᖓᔪᖅᑳᕐᔪᐊᖓᓂᒃ ᑐᕉᑐ ᑭᖑᓂᓪᓛᐱᐊᒍᑦ ᒫᓇ ᒐᕙᒪᒋᓕᖅᑕᕗᑦ 
ᒐᕙᓐᖑᕋᑖᖅᑎᓪᓗᒋᑦ.

ᕿᑭᖅᑕᓂᒃᑯᑦ ᑕᑯᓐᓇᒐᖓ ᑖᒃᑯᐊ ᐱᕙᓪᓕᐊᓂᐅᔪᑦ ᒪᓂᒪᑎᑦᓯᒍᑕᐅᔪᑦ ᑲᑐᔾᔨᖃᑎᒌᑦᑎᓐᓄᑦ 
ᐱᓇᓱᐊᖃᑕᐅᔪᓐᓇᕐᓯᓂᕐᒥᒃ ᓄᑖᒥᒃ ᐱᓇᓱᐊᖃᑎᒌᓐᓂᕐᒥᒃ ᑖᑦᓱᒧᖓ ᑯᐃᓐ ᐱᔾᔪᑎᓕᖕᒥᒃ 
ᓯᕗᒧᐊᒃᐸᓪᓕᐊᑎᑦᓯᓂᕐᒥᒃ ᐃᓅᓯᕐᒥ−ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ ᐋᖅᑭᑦᓯᒪᓗᓂ ᓇᓕᖅᑯᑦᓯᓯᒪᔪᒥᒃ 
ᐊᖏᕈᑕᐅᓯᒪᔪᓂᒃ ᓄᓇᕗᒻᒥ ᐊᖏᕈᑎᓂ ᐊᒻᒪᓗ ᓴᐃᒻᒪᖃᑎᒌᓐᓂᕐᒥ. ᐱᓗᐊᖅᑐᒥ, ᕿᑭᖅᑕᓂᒃᑯᑦ 
ᓂᕆᐅᖕᓂᖃᕐᐳᑦ ᑲᓇᑕ ᒐᕙᒪᒃᑯᖏᑦ ᐊᖏᕈᑎᖃᕐᓂᐊᕐᓂᖏᓐᓂᒃ ᐅᑯᓂᖓ:

1. ᓴᖅᑮᓂᖅ ᐋᖅᑭᐅᒪᑦᓯᓂᕐᓗ ᐱᔭᕆᐊᑭᑦᑐᒥᒃ ᐱᓕᕆᒡᕕᒃᑯᑦ ᐋᖅᑭᑦᓯᒪᓂᕐᒥᒃ ᕿᑭᖅᑕᓂᒃᑯᑦ 
ᕿᓚᒥᐅᔪᒃᑯᑦ ᓴᐳᔾᔨᒋᐊᕈᓐᓇᖁᓪᓗᒋᑦ ᐃᓚᖃᕐᓗᑎᒃ ᑭᒡᒐᖅᑐᐃᔨᐅᒋᐊᓕᖕᓂᒃ ᑖᒃᑯᓇᓂ “ᐃᓘᓐᓈᒍᑦ 

ᒐᕙᒪᓂ” ᐱᓇᓱᐊᕈᑎᒃᓴᒥᒃ ᑲᑐᔾᔨᓂᒃᑯᑦ ᐃᓅᓯᕐᒥ−ᒪᑭᒪᔾᔪᑎᒃᓴᓅᖓᔪᓂᒃ ᐱᕙᓪᓕᐊᑎᑦᓯᓂᕐᒥᒃ ᓄᓇᕗᒻᒥ 
ᓇᓕᖅᑯᑦᓯᓯᒪᔪᓂᒃ ᓄᓇᕗᒻᒥ ᐊᖏᕈᑎᓂᒃ.

2. ᑲᒪᒋᐊᕐᓂᖅ “ᐃᓘᓐᓈᓂᒃ ᒐᕙᒪᒥᒃ” ᖃᐅᔨᓴᕐᓂᕐᒥᒃ ᐊᑐᖅᑕᐅᔪᓂᒃ ᐊᑐᐊᒐᕐᓂᒃ, 
ᐱᓕᕆᐊᒃᓴᓂ, ᐊᒻᒪᓗ ᐊᑐᐃᓐᓇᐅᔪᓂ ᑮᓇᐅᔭᓕᑕᐅᒍᑎᒃᓴᓂ ᑐᑭᒧᐊᒍᑎᒃᓴᓄᑦ ᐋᖅᑭᑦᓯᒪᓂᓕᓐᓂᒃ 
ᒐᕙᒪᑐᖃᒃᑯᑦ ᓯᕗᓪᓕᐅᑎᔭᕆᐊᓕᖏᓐᓂᒃ ᐊᒻᒪᓗ ᐃᓄᐃᑦ ᓄᓇᖓᓄᑦ ᓇᓗᓇᐃᕐᓯᒍᑕᐅᓯᒪᔪᓂ 
ᐱᕚᓪᓕᕈᑕᐅᑐᐃᓐᓇᕆᐊᓕᓐᓂ ᐃᓅᓯᕐᒥ−ᒪᑭᒪᔾᔪᑎᓄᑦ ᐱᕙᓪᓕᐊᑎᑦᓯᓂᕐᒥᒃ ᓄᓇᕗᒻᒥ ᐊᒻᒪᓗ 
ᑐᓐᖓᕕᓕᐅᕈᑕᐅᔪᓐᓇᕐᓗᓂ ᐋᔩᕋᕈᑕᐅᕙᓪᓕᐊᓂᐊᖅᑐᒥᒃ ᓯᕗᕐᓂᒥ ᐱᓇᓱᐊᒐᑦᓴᓄᑦ.

3. ᓇᓗᓇᐃᕆᒃᑲᓂᕐᓂᖅ ᑖᒃᑯᐊ “ᐃᓘᓐᓈᑦ ᒐᕙᒪᑦ” ᐊᐅᓚᑦᓯᓂᖓ ᐅᖓᑖᓅᕐᓯᒪᔪᖅ ᐱᓕᕆᐊᖏᓐᓂᒃ 
ᓇᓗᓇᐃᕐᓯᒪᔪᓂᒃ ᒐᕙᑐᖃᒃᑯᓐᓂ ᐱᓕᕆᒡᕕᖕᓂ (ᓲᕐᓗ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐅᑉᕙᓘᓐᓃᑦ ᑯᐃᓐ 
ᓄᓇᖃᖅᑳᕐᓯᒪᔪᓕᕆᓂᕐᒧᑦ ᐱᓇᓱᐊᖃᑎᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᒨᖓᔪᓂᒃ) ᐊᒻᒪᓗ ᓇᓕᖅᑯᑦᓯᓗᓂ 
ᐊᑯᓂᐅᔪᒧᑦ−ᐋᖅᑭᑦᓯᒪᔪᒥᒃ ᑕᑯᓐᓇᒐᕐᒥᒃ ᑲᔪᓯᑎᑦᓯᓂᕐᒥᒃ ᐱᓇᓱᐊᒐᑦᓴᓂᒃ ᓄᓇᕗᒻᒥ ᐊᖏᕈᑎᓂ ᐊᒻᒪᓗ 
ᓴᐃᒻᒪᖃᑎᒌᓐᓂᕐᒥᒃ ᐊᕙᖕᒧᓕᖓᒋᐊᒃᑲᓂᖅᑐᓂᒃ.

4. ᑐᓂᓯᒪᓂᖏᑦ ᐊᒻᒪᓗ ᓇᓕᖅᑯᑦᓯᓂᖏᑦ ᒐᕙᒪᑐᖃᒃᑯᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᑐᐊᒐᕐᓂᒃ 
ᐸᕐᓇᓐᓂᖏᑦ ᓴᖅᑭᖃᑦᑕᖅᑐᑦ ᐊᒻᒪᓗ ᒪᑭᒪᔾᔪᑕᐅᖃᑦᑕᖅᑐᑦ ᐱᐅᔪᓄᑦ ᐊᑯᓂᐅᔪᒧᑦ−ᐋᖅᑭᑦᓯᒪᔪᓄᑦ 
ᐊᑐᖅᑕᐅᓯᒪᔪᓂᒃ ᓴᖅᑭᖅᑕᐅᓂᖓᒍᑦ ᒪᑭᒪᔾᔪᑎᒃᓴᑦ ᐃᓄᖕᓄᑦ ᓇᓗᓈᕿᓐᖏᓪᓗᓂ ᐊᓯᔾᔨᓂᐊᕐᓂᖏᓐᓂᒃ 
ᑲᑎᒪᔨᐅᕙᑦᑐᑎᒍᑦ ᒐᕙᒪᑐᖃᒃᑯᓐᓂ.

5. ᐊᐅᓚᑦᓯᓗᓂ ᐊᒃᑐᐊᔪᓂᒃ ᓯᕗᓕᐅᔭᒃᓴᖏᓐᓂᒃ ᒐᕙᒪᒃᑯᑦ (ᐃᓄᐃᑦ ᓄᓇᖓᓄᑦ ᓇᓗᓇᐃᖅᑕᐅᓯᒪᔪᑦ, 
ᐅᑭᐅᖅᑕᖅᑐᒥ ᐊᑐᐊᒐᕐᓄᑦ ᐋᖅᑭᑦᓯᒪᒍᑎᑦ, ᑕᕆᐅᖅ ᓴᐳᔾᔭᐅᓯᒪᓂᖓᓄᑦ ᐸᕐᓇᐅᑦ, ᐊᒻᒪᓗ ᐊᐃᑦᓯ 
ᐊᔾᔨᒌᓐᖏᑦᑐᑦ ᐆᒪᔪᑦ ᐊᕙᑎᑦᑎᓐᓂ ᑐᕌᒐᑦ) ᑲᑐᔾᔨᓗᑎᒃ ᐃᑲᔫᑎᒃᓴᓂᒃ ᐱᓇᓱᐊᒐᑦᓴᓄᑦ ᓈᖕᒪᑦᑐᒥᒃ 
ᐊᑯᓂᐅᔪᒥᓪᓗ ᐃᑲᔫᑎᖃᕈᓐᓇᖅᑐᓂᒃ ᐃᓄᖕᓄᑦ. 

ᓲᕐᓗ ᐊᔾᔨᐅᑎᓪᓗᒍ, ᑕᕆᐅᕐᒥᒃ ᓴᐳᔾᔨᓯᒪᓂᕐᒧᑦ ᐸᕐᓇᐅᑦ (OPP) ᓄᑖᖑᔪᖅ ᐱᓇᓱᐊᒐᑦᓴᖅ 
ᐃᑲᔪᖅᑕᐅᔾᔪᑎᓕᒃ ᑐᓂᔭᐅᔪᓂᒃ ᑲᓇᑕ ᒐᕙᒪᖓᓂᒃ ᐃᑲᔫᑕᐅᒍᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ 
ᓄᓇᕗᒻᒥ. ᐱᓇᓱᐊᒐᖃᖅᑎᓪᓗᒋᑦ OPP ᑲᓇᑕᒥ ᑕᕆᐅᕐᒥᒃ, ᐊᐅᓚᑦᓯᓂᖅ ᐃᓘᓐᓈᓂᒃ ᒐᕙᒪᒃᑯᑦ 
ᑲᒪᒋᔭᖏᓐᓂ ᓇᓕᖅᑯᑦᓯᓗᑎᒃ OPP ᓴᖅᑭᖅᑕᐅᓂᖏᓐᓄᑦ ᑕᓪᓗᕈᑎᐅᑉ ᐃᒪᖓᓄᑦ NMCA 
ᐊᔾᔨᐅᔪᖁᑕᐅᔪᖅ ᖃᓄᖅ ᕿᑭᖅᑕᓂᒃᑯᑦ ᐋᖅᑭᑦᓯᒪᔭᖏᑦ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑕᐅᔪᓐᓇᕋᔭᕐᒪᖔᑕ 
ᑖᒃᑯᓄᖓ. ᑲᔪᓯᖁᓪᓗᒍ ᑕᒪᓐᓇ ᑲᓇᑕ ᒐᕙᒪᒃᑯᖏᑦ ᐋᖅᑭᐅᒪᔪᓂᒃ ᐱᓇᓱᐊᕆᐊᖃᕐᓂᐊᖅᑐᑦ ᐊᒻᒪᓗ 
ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓂᒃ ᐱᓕᕆᒡᕕᐅᔪᑎᒍᑦ. ᓇᓗᓇᐃᕆᐊᒃᑲᓂᕐᓗᒍ ᐊᓯᐊᒍᑦ, ᑲᓱᖅᑎᑦᓯᓂᖅ 
ᐊᑐᖅᑕᐅᔪᓂᒃ ᒐᕙᒪᒃᑯᑦ ᓯᕗᓪᓕᐅᑎᔭᕆᐊᓕᖁᑎᖏᓐᓂᒃ ᑖᒃᑯᑎᒎᓇ ᑐᓐᖓᕕᓕᐊᖑᓯᒪᔪᑎᒍᑦ 
ᐊᑐᐊᒐᖅᑎᒍᑦ, ᑮᓇᐅᔭᓕᕆᓂᒃᑯᑦ ᐊᖅᑯᑕᐅᖃᑦᑕᓂᐊᖅᑐᓂᒃ, ᐱᖁᑎᕐᔪᐊᑦ/ᐃᓱᕐᕆᐅᑏᑦ, ᐊᒻᒪᓗ 
ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᓂᒃ ᑖᓐᓇ ᐊᖅᑯᑕᐅᔪᓐᓇᖅᑐᑦ ᐃᓚᖓ ᑲᔪᓯᑎᑦᓯᒍᑎᒃᓴᖅ ᓈᖕᒪᑦᑐᒥᒃ 
ᓴᖅᑮᓂᕐᒥᒃ ᐃᓄᖕᓄᑦ.

ᑕᓪᓗᕈᑎᐅᑉ ᐃᒪᖓ ᑲᓇᑕᒥ 
ᑕᕆᐅᖅ ᓴᐳᔾᔭᐅᓯᒪᔪᖅ

ᐃᓚᖓ 7

4

“ᓴᖅᑮᕙᓪᓕᐊᔪᒍᑦ	ᓴᐳᔾᔨᓯᒪᒍᑎᒃᓴᓂᒃ	ᐅᓗᕆᐊᓇᖅᑐᓂᒃ	ᓯᓚᐅᑉ	ᐊᓯᔾᔨᐸᓪᓕᐊᓂᖓᓂᒃ,	ᐊᒻᒪᓗ	
ᓴᐳᔾᔨᓯᒪᓂᕐᒥᒃ	ᐊᑦᓱᕈᕐᓇᑐᒃᑰᕈᑕᐅᓂᐅᓴᔪᓂᒃ	ᐃᓄᖕᓂᒃ	ᓱᕋᐃᒍᑕᐅᕙᑦᑐᓂᒃ.	ᑲᔪᓯᑎᑦᓯᕙᓪᓕᐊᔪᒍᑦ	
ᑐᑭᓕᖕᒥᒃ	ᐊᒻᒪᓗ	ᐊᑕᖐᔪᓂᒃ	ᐸᕐᓇᐅᑎᓂᒃ	ᒪᑭᒪᒍᑕᐅᓂᐊᖅᑐᓂᒃ	ᐆᒪᔪᓄᑦ	ᐊᔾᔨᒌᓐᖏᑦᑐᓄᑦ	ᐊᒻᒪᓗ	
ᒪᑭᒪᔾᔪᑎᒃᓴᓂᒃ	ᐱᖅᑯᓯᒃᑯᑦ	ᐃᓅᓇᓱᐊᕐᓂᕐᒥᒃ.”

- ᐊᖓᔪᖅᑳᕐᔪᐊᖅ ᑳᑐᕆᓐ ᒪᑲᓇ,

ᓲᕐᓗ ᒥᐊᓕ ᓴᐃᒪᓐ ᓇᓗᓇᐃᕆᓚᐅᕐᒪᑦ ᓄᑖᖅ ᑲᑐᔾᔭᐅᔪᖅ ᐅᑭᐅᖅᑕᖅᑐᒥ ᓯᕗᓕᖅᑎᓄᑦ ᐊᑐᖅᑕᐅᔪᖅ, 
ᐸᕐᓇᓐᓃᑦ ᑲᔪᓯᑎᑦᓯᒍᑎᒃᓴᑦ ᓴᐳᔾᔨᓯᒪᓂᕐᒧᑦ ᑐᕌᒐᕐᓂᒃ ᖃᐅᔨᓴᖅᑕᐅᓂᖃᕆᐊᓕᒃ ᐱᔾᔪᑕᐅᔪᖅ 
ᓴᐳᔾᔨᓯᒪᓂᕐᒧᑦ. ᐃᓄᐃᑦ ᓇᓗᓇᐃᕐᓯᒍᑎᖓ ᓴᐳᔾᔨᓯᒪᓂᕐᒥᒃ ᐃᓅᓯᕐᒥ−ᒪᑭᒪᔾᔪᑎᒃᓴᓕᐅᕐᓂᖅ ᐊᒻᒪᓗ 
ᐃᓕᖅᑯᓯᖏᓐᓂᒃ ᐊᔾᔨᒌᑎᑦᓯᓂᕐᒥᒃ ᐃᓄᓐᓂᒃ ᐊᒻᒪᓗ ᐊᓯᓕᒫᖏᓐᓂᒃ ᑲᓇᑕᒥᐅᓂᒃ, ᑕᑯᓐᓇᕐᓗᒋᑦ 
ᓴᐃᒻᒪᖃᑎᒌᓐᓂᖅ, ᓯᓚᐅᑉ ᐊᓯᔾᔨᐸᓪᓕᐊᓂᖓ, ᐊᒻᒪᓗ ᐊᕙᑎᑦᑎᓐᓂᒃ ᑲᒪᑦᓯᐊᓂᕐᒥᒃ.

ᐃᓄᐃᑦ ᕿᓄᐃᑦᑐᑦ ᐊᒻᒪᓗ ᓇᓗᖅᑯᓐᓇᕋᑎᓪᓗ. ᐊᐅᓚᑦᓯᓂᖅ ᓴᖅᑮᓂᕐᒥᒃ ᑕᓪᓗᕈᑎᐅᑉ ᐃᒪᖓᓂᒃ, 
ᐊᑯᓂᐊᓗᒃ ᐊᕐᕌᒍᕋᓴᓐᓂᒃ ᐊᔾᔨᐅᔪᖁᑎᑦᓯᐊᕙᐅᕗᖅ. ᐱᐊᓂᒃᑕᐅᕋᑖᓚᐅᖅᑎᓪᓗᒋᑦ ᐊᕙᖕᒧᓕᖓᔪᕐᔪᐊᓂᒃ 
ᓄᓇᓕᖕᓂ ᑐᓴᕆᐊᕐᕕᖃᕐᓂᕐᓂᒃ, ᐱᔪᒪᔭᖏᑦ ᐊᒻᒪᓗ ᐊᑐᕈᒪᔭᖏᑦ ᐃᓄᐃᑦ NMCA−ᓅᖓᔪᓂ 
ᓇᓕᖅᑯᑦᓯᓯᒪᐃᓐᓇᖅᑐᑦ ᐋᔩᕋᕈᑕᐅᖃᑦᑕᕐᓯᒪᔪᓂ ᓄᓇᖓᓂ. ᑖᓐᓇ ᑕᑯᑦᓴᐅᓯᐊᖅᑐᖅ ᐊᖏᖃᑎᒌᒍᑕᐅᓯᒪᔪᖅ 
ᓴᐳᔾᔨᓯᒪᓂᕐᒧᑦ ᓴᖅᑭᕆᐊᓕᒃ ᐱᕙᓪᓕᐊᒍᑎᒃᓴᖏᓐᓄᑦ ᐃᓄᐃᑦ. ᓴᖅᑭᖅᑕᐅᓂᖓ ᑕᓪᓗᕈᑎᐅᑉ ᐃᒪᖓ ᑲᓇᑕᒥ 
ᑕᕆᐅᖅ ᓴᐳᔾᔭᐅᓯᒪᓂᖓ ᐱᕕᒃᓴᖃᕐᕕᓴᑦᓯᐊᖑᔪᖅ ᐃᓄᓐᓄᑦ ᐊᒻᒪᓗ ᑲᓇᑕᒧᑦ ᑲᔪᓯᑎᑦᓯᓂᕐᒥᒃ ᑕᐃᒪᐃᑦᑐᒥᒃ 
ᓴᖅᑭᕐᓗᓂ.
  
ᐱᑕᖃᓐᖏᑦᑐᖅ ᑕᓪᓗᕈᑎᐅᑉ ᐃᒪᖓ ᓴᖅᑭᐅᒪᔪᖃᖅᑎᓐᓇᒍ ᖃᐅᔨᒪᓂᖏᓐᓂᓪᓗ ᐃᓄᐃᑦ. ᐃᓄᐃᑦ 
ᐱᖃᑦᑕᕐᓯᒪᔪᑦ ᐲᓐᓇᖃᑦᑕᓂᐊᖅᑐᓪᓗ ᑕᓪᓗᕈᑎᐅᑉ ᐃᒪᖓᓂᒃ ᓇᖕᒥᓂᖅ ᒪᑭᒪᔾᔪᑎᒃᓴᒥᖕᓄᑦ, 
ᑕᐃᒪᐃᓕᐅᖅᑎᓪᓗᒋᑦ, ᒥᐊᓂᕐᓯᓂᖏᓐᓄᑦ ᓄᓇᑦ ᐃᒪᐃᓪᓗ ᐆᒪᐃᓐᓇᓂᐊᖅᑐᑦ. ᐱᕚᓪᓕᕈᑎᒃᓴᖅᑕᓕᒃ 
ᑖᑦᓱᒧᖓ ᐱᓇᓱᐊᖃᑎᒌᓐᓂᕐᒧᑦ ᓴᖅᑭᖅᑕᐅᓂᖏᑎᒍᑦ NMCA ᐊᑐᖅᑕᐅᓗᑎᒃ ᐊᐅᓚᑦᓯᒍᑕᐅᔪᑦ 
ᒪᓕᒃᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ

ᐃᓄᓐᓄᑦ ᐊᑕᐅᓯᑐᐊᖅ ᓇᓗᓇᐃᕐᓯᒍᑎᓪᓗᐊᑕᖅ ᓯᕗᓂᕐᒥ ᐱᑕᖃᐃᓐᓇᕈᑎᒃᓴᖓᓄᑦ ᑕᓪᓗᕈᑎᐅᑉ ᐃᒪᖓ; 
ᐊᑕᐅᓯᖅ ᐃᓄᒃ NMCA−ᓂ ᐊᑐᐃᓐᓇᖃᕐᕕᐅᓂᖓᓂᒃ ᓄᓇᒦᓐᖔᖅᑐᓂᒃ ᓂᕿᓂᒃ ᖃᐅᑕᒫᑦ. ᓱᕐᕌᖏᑦᑐᒥᒃ 

ᐊᒻᒪᓗ ᐊᑯᓂᐅᔪᒥᒃ−ᐋᖅᑭᑦᓯᒪᓂᖓ ᐊᑐᐃᓐᓇᖃᕐᕕᐅᓂᖓᓄᑦ ᐃᓄᐃᑦ ᓄᓇᒦᓐᖔᖅᑐᓂᒃ ᓂᕿᓂᒃ 
(ᐅᑉᕙᓘᓐᓃᑦ ᐅᖃᐅᓯᕆᓗᒍ ᐊᓯᐊᒍᑦ, ᓂᕿᓂᒃ ᐊᐅᓚᑦᓯᓂᕐᒥᒃ) ᓇᓗᓇᐃᕐᓯᒍᑕᐅᔪᖅ ᐃᓗᓕᓪᓗᐊᑕᖓᓂᒃ 
ᓴᐃᒻᒪᖃᑎᒌᓐᓂᕐᒧᑦ, ᐊᒻᒪᓗ ᐱᖕᒪᕆᐅᓂᕐᓴᐅᒻᒥᔪᖅ ᑐᓐᖓᕕᓕᒃ ᐃᓄᐃᑦ ᖃᐅᔨᒪᓂᖏᓐᓂᒃ, ᐅᖃᐅᓯᖓᓂᒃ, 
ᐃᓕᖅᑯᓯᖓᓂᒃ ᐊᒻᒪᓗ ᓄᓇᖅᑲᑎᒌᑦ ᓇᖕᒥᓂᖅ−ᒪᑭᒪᒍᓐᓇᕐᓂᖏᓐᓂᒃ.

ᑲᔪᓯᑎᑦᓯᓂᖅ ᑕᐃᒪᐃᑦᑐᒧᑦ ᑲᔪᓯᑦᓯᐊᓂᕐᒧᑦ ᑲᒪᒋᔭᐅᒋᐊᓕᒃ ᓴᐳᔾᔨᓯᒪᓂᒃᑦ ᒪᓕᑦᓯᒪᔪᓂᒃ ᑕᑯᓐᓇᒐᕆᔭᐅᔪᓂᒃ 
ᓇᓗᓇᐃᕐᓯᒪᔪᓂᒃ ᑖᒃᑯᓇᓂ ᖁᓛᓃᑦᑐᓂᒃ. NMCA ᓴᖅᑭᖅᑕᐅᓂᖓ ᐊᑕᐃᓐᓇᓂᐊᖅᑎᓪᓗᒍ, 
ᐃᓄᐃᑦ ᑕᐃᒪᐃᒻᒪᑦ ᐃᑲᔫᓯᐊᕐᕕᒋᔭᒃᓴᕆᕚᑦ ᑕᒫᓐᖓᑦ ᐊᕕᑦᑐᕐᓯᒪᓂᕐᒥᒃ ᐊᑐᐃᓐᓇᓂᐊᕐᓗᓂ. 
ᓇᓕᖅᑯᑦᓯᓗᑎᒃ ᑐᓐᖓᕕᓪᓗᐊᑕᓕᐊᖑᓯᒪᔪᑦ ᓴᐃᒻᒪᖃᑎᒌᓐᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 
ᓇᓗᓇᐃᖅᑕᐅᓯᒪᔪᑦ ᑖᒃᑯᓇᓂ, ᐃᓄᐃᑦ ᐱᓇᓱᐊᖃᑎᖃᕋᓱᐊᖅᑐᑦ ᒐᕙᒪᑐᖃᒃᑯᓐᓂᒃ ᑲᔪᓯᑎᑦᓯᒍᑎᒃᓴᓂᒃ 
ᓇᓗᓇᐃᖅᑐᕐᓯᒪᑦᓯᐊᖅᑐᓂᒃ ᐱᓇᓱᐊᒐᑦᓴᓂᒃ ᑕᓪᓗᕈᑎᐅᑉ ᐃᒪᖓᓂᒃ. ᐱᖕᒪᕆᐅᔪᑦ ᐱᓇᓱᐊᒐᑦᓴᓃᖃᑕᐅᔪᑦ, 
ᐊᓯᖏᓪᓘᒐᓗᐊᖅ ᐱᓇᓱᐊᒐᑦᓴᑦ ᐋᔩᕋᖃᑎᒋᔭᐅᒋᐊᓖᑦ ᐃᓄᐃᑦ ᒐᕙᒪᑐᖃᒃᑯᓐᓄᑦ, ᐅᑯᓄᓐᖓᖓᔪᓂᒃ:

1. ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕐᕖᑦ 

ᐱᖁᑎᕐᔪᐊᑦ ᐃᓱᕐᕆᐅᑏᑦ ᑮᓇᐅᔭᓕᑕᐅᓯᒪᔪᑦ ᐊᑐᓂᑦ NMCA 

ᓄᓇᓖᑦ ᐊᔪᕈᓐᓃᑎᑦᓯᓂᐊᖅᑐᑦ ᒫᓐᓇ ᐊᒻᒪᓗ ᓯᕗᓂᕐᒥ 

ᐃᓯᕈᓐᓇᑎᑦᓯᓂᕐᒥᒃ ᐊᑐᕈᓐᓇᑎᑦᓯᓂᕐᒥᓪᓗ ᐃᓄᐃᑦ ᓄᓇᖏᓐᓂᒃ. 

ᑖᓐᓇ ᐱᑕᖃᕆᐊᓕᒃ ᐊᖏᕈᑕᐅᓯᒪᔪᖅ ᐃᑲᔫᑕᐅᓗᓂ ᐃᓄᐃᑦ 

ᓄᓇᒥᒃ ᐃᒪᕐᒥᓪᓗ ᐊᑐᕐᓂᖏᓐᓂᒃ NMCA−ᓂ. ᐱᓇᓱᐊᖃᑎᒌᓐᓂᕐᒧᑦ 

ᑐᑭᒧᐊᒍᑎᒃᓴᖅᑕᖃᕆᐊᖃᕐᓂᐊᖅᑐᖅ ᓇᓗᓇᐃᕈᑎᓂᒃ ᐱᖁᑎᕐᔪᐊᓂᒃ 

ᐱᑕᖃᕋᓗᐊᕐᒪᖔᖅ ᓄᓇᓕᖕᓄᑦ ᑐᓐᖓᕕᒋᔭᐅᓂᐊᖅᑐᓂᒃ 

ᐊᑐᐃᓐᓇᖃᕐᓂᕐᒥᒃ ᐱᕈᕐᐸᓪᓕᐊᓂᕐᒧᓪᓗ ᑖᒃᑯᓇᓂ NMCA. 

2. ᐊᐅᓚᑦᓯᒍᑏᑦ

ᐃᓄᐃᑦ ᓂᕆᐅᓐᓂᖃᕐᒪᑕ ᓯᕗᓕᕐᓂᕐᒥᒃ ᐊᐅᓚᑕᐅᓂᖓᓂᒃ 

NMCA ᐊᒻᒪᓗ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᑲᓇᑕᒥ 

ᒥᕐᖑᐃᓯᕐᕕᓕᕆᔨᕐᔪᐊᑯᓐᓂᒃ ᓇᓗᓇᐃᖅᑐᐃᓗᑎᒃ ᐊᑐᖅᑕᐅᓂᐊᖅᑐᒥᒃ 

NMCA ᐊᐅᓚᑦᓯᒍᑎᓂᒃ. ᓯᕗᓕᖅᑎᑦᓯᓂᖅ ᐃᓄᓐᓂᒃ NMCA 

ᐊᐅᓚᑦᓯᒍᑕᐅᔪᓂ ᐱᖕᒪᕆᐅᔪᖅ ᐊᐅᓚᑦᓯᒍᑎᓄᑦ ᓴᐃᒻᒪᖃᑎᒌᓐᓂᕐᒧᑦ 

ᐊᒻᒪᓗ ᐱᓇᓱᐊᒐᑦᓴᖏᓐᓂ ᓴᐳᔾᔨᓯᒪᓂᕐᒧᑦ. ᐃᓚᓕᐅᔾᔨᓯᒪᓂᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ NMCA ᐊᐅᓚᑦᓯᒍᑎᓄᑦ ᐱᑕᖃᕆᐊᖃᒻᒪᕆᑦᑐᖅ.

3. ᐊᑕᐃᓐᓇᓂᐊᖅᑐᑦ “ᒥᐊᓂᕐᓯᒍᑏᑦ” ᐊᐅᓚᑕᐅᔪᑦ 

ᐱᓕᖕᒪᒃᓴᐃᓂᖅ ᐃᖅᑲᓇᐃᔭᖅᑎᑦᓯᓂᕐᓗ ᐃᓄᓐᓂᒃ NMCA−ᑯᑎᒍᑦ 

ᐊᐅᓚᑦᓯᓗᑎᒃ ᖃᐅᔨᓴᕐᓂᕐᒥᒃ, ᐊᐅᓚᑦᓯᓂᕐᒥᒃ ᐃᓐᓃᓯᒪᓂᕐᒥᓪᓗ 

NMCA−ᓂᒃ ᐱᖕᒪᕆᐅᔪᖅ ᑕᑉᕙᓃᖃᑕᐅᓂᖓ ᑎᑭᐅᑎᒍᑎᒃᓴᒥᒃ 

ᑲᔪᓯᑦᓯᐊᕈᑎᒃᓴᒧᑦ ᐊᑐᖅᑕᐅᔪᒧᑦ ᓴᐳᔾᔨᓯᒪᓂᕐᒧᑦ. ᑖᓐᓇ 

ᑕᑉᕗᓐᖓᖓᔪᖅ ᐃᓕᓴᕆᔭᐅᓯᒪᓂᖏᓐᓂᒃ ᐃᓄᐃᑦ ᐃᓅᓂᖏᓐᓂᒃ 

ᐋᖅᑭᑦᑕᐅᓯᒪᓂᖓ ᑖᒃᑯᓇᓐᖔᖅᑐᖅ ᐊᐅᓚᓂᖓᓂᒃ ᐊᖑᓇᓱᓐᓂᕐᒥᒃ 

ᒥᓇᕋᖃᑦᑕᓂᕐᒥᓪᓗ ᐊᓐᓂᕐᓲᑎᓂᒃ ᐃᓕᖅᑯᓯᖓᓂᒃ.

4. ᐃᓄᐃᑦ ᐃᓚᐅᑎᑕᐅᓂᖏᑦ ᒪᑭᒪᔾᔪᑎᒃᓴᓄᑦ ᐊᐅᓚᑕᐅᔪᓂᒃ 

ᐱᑉᕕᒃᓴᖃᕆᐊᖃᕐᒪᑕ ᐃᓄᐃᑦ ᓯᕗᓕᕐᓂᕐᒥᒃ ᐱᓇᓱᐊᖃᑕᐅᓂᕐᒥᓪᓗ 

ᓯᕗᓂᕐᒥ ᒪᑭᒪᔾᔪᑎᒃᓴᓄᑦ ᐊᐅᓚᑕᐅᔪᓂᒃ NMCA−ᓂ. ᐱᓕᕆᐊᒃᓴᓄᑦ 

ᓇᓗᓇᐃᔭᖅᑕᐅᓯᒪᔪᑦ ᐱᕕᒃᓴᖃᕈᑎᒃᓴᖏᓐᓄᑦ ᐊᐅᓚᓂᖃᕈᓐᓇᕆᐊᓕᒃ 

ᓱᖏᐅᔾᔭᑦᓴᐅᓗᓂ ᐊᓯᔾᔨᑕᖅᑐᓄᑦ ᐱᔪᒪᔭᖏᓐᓄᑦ ᓴᖅᑭᖃᑦᑕᖅᑐᓄᓪᓗ 

ᖃᖓᐅᓕᕋᐃᒻᒪᑦ. ᐃᓄᐃᑦ ᐊᑐᐃᓐᓇᖃᕐᓂᖏᑦ ᐊᑭᑐᔫᑎᓂᒃ 

ᐊᔪᕈᓐᓃᐸᓪᓕᐊᒍᑎᒃᓴᐅᓗᓂ ᒪᑭᒪᔾᔪᑎᓂᒃ ᐊᐅᓚᑦᓯᓂᕐᒥᒃ 

ᐃᓱᒪᒋᔭᐅᒋᐊᓕᒃ ᐊᒻᒪᓗ ᖃᐅᔨᓴᕐᓂᖅ ᐋᖅᑭᑦᓲᑎᒃᓴᓂᒃ 

ᑐᑭᒧᐊᒍᑎᒃᓴᓂᒃ ᐸᕐᓇᐅᑎᓄᑦ. ᓴᓇᒡᕕᔾᔪᐊᑦ ᐱᕙᓪᓕᐊᔪᓕᕆᓂᕐᒧᑦ 

ᐱᕕᒃᓴᖃᕐᕕᐅᔪᑦ ᓂᕆᐅᒋᔭᐅᔪᑦ ᐊᒻᒪᓗ ᑐᑭᒧᐊᒍᑎᒃᓴᖃᕆᐊᓖᑦ 

ᐃᓚᒋᔭᐅᓪᓗᑎᒃ ᐃᖃᓗᓕᕆᓂᖅ ᐳᓚᕋᖅᑐᓕᕆᓂᕐᓗ. 

5. ᐊᖑᓇᓱᓐᓂᕐᒧᑦ ᐱᖁᑎᕐᔪᐊᑦ ᐃᓱᕐᕆᐅᑏᑦ ᐊᒻᒪᓗ 

ᐊᖑᓇᓱᑦᑎᓄᑦ ᐃᑲᔫᑏᑦ

ᐊᐅᓚᑕᐅᔪᑦ ᐃᑲᔪᖅᑕᐅᔾᔪᑏᑦ ᐊᖑᓇᓱᓐᓂᕐᒧᑦ ᐊᒻᒪᓗ 

ᐊᓐᓂᓱᕐᓂᕐᒧᑦ ᐊᐅᓚᓂᐅᔪᓄᑦ, ᐃᓚᒋᔭᐅᓪᓗᓂ ᐃᖃᓗᓕᕆᓂᖅ, 

ᐱᑕᖃᕆᐊᓖᑦ. ᐱᖁᑎᕐᔪᐊᑦ ᐃᑲᔫᑎᒋᐊᒃᑲᓐᓂᕈᑏᑦ 

ᓂᕿᓕᕆᐊᖑᓂᖏᓐᓄᑦ ᓄᓇᒦᓐᖔᖅᑐᓂᒃ ᓂᕿᑦᓴᓂᒃ, ᐊᒻᒪᓗ 

ᐱᓕᖕᒪᒃᓴᐅᑎᒃᓴᓄᑦ ᐊᒃᑐᐊᔪᓄᑦ ᐊᖑᓇᓱᓐᓂᕐᒧᑦ ᐊᒻᒪᓗ 

ᓂᕿᓕᕆᕕᖕᓂ ᓄᓇᒦᓐᖔᖅᑐᓂᒃ ᓂᕿᓂᒃ.

6. NMCA ᐊᐅᓚᑕᐅᓂᖏᑦ 

ᐊᐅᓚᑦᓯᒍᑕᐅᔪᖅ NMCA−ᒧᑦ ᑲᑐᔾᔨᖃᑎᒌᒍᑕᐅᒋᐊᖃᕐᓂᐊᖅᑐᖅ 

ᐱᓇᓱᐊᒐᐅᓂᖓ ᖃᐅᔨᓴᕐᓂᕐᒧᑦ, ᑭᒡᓕᓕᐅᕐᓂᖅ ᐊᒻᒪᓗ 

ᐱᖕᒪᕆᐅᔪᓂᒃ ᓇᓗᓇᐃᖅᑐᐃᓂᖅ, ᐊᒻᒪᓗ, ᐃᓘᓐᓈᓂᒃ 

ᑲᔪᓯᑎᑦᓯᓂᕐᒥᒃ ᐊᑐᕋᑦᓴᒥᒃ ᓇᓕᖅᑯᑦᓯᓯᒪᔪᒥᒃ 

ᐱᕚᓪᓕᕈᑎᒃᓴᖏᓐᓂᒃ NMCA ᐃᓄᓐᓄᑦ ᐊᖏᕐᕋᕆᔭᐅᓂᖓᓄᑦ. 

ᑖᓐᓇᑦᑕᐅᖅ ᑎᑭᐅᑎᓯᒪᔪᖅ ᓴᖅᑮᓂᕐᒥᒃ ᐅᒥᐊᕐᔪᐊᑦ ᐅᓯᑲᑦᑕᖅᑏᑦ 

ᐊᖅᑯᑎᒋᕙᑦᑕᖏᓐᓂᒃ, ᐊᖁᑎᐅᔪᓐᓇᕆᐊᖃᕐᓃᑦ, ᐸᖅᓴᐃᔩᑦ 

ᐊᔪᓐᖏᓐᓂᖏᑦ, ᐊᒻᒪᓗ, ᐅᖅᓱᐊᓗᒻᒥᒃ ᑯᕕᔪᒥᒃ ᑭᐅᔩᑦ. 

ᐃᓄᐃᑦ ᐱᓕᖕᒪᓴᖅᑕᐅᒋᐊᓖᑦ ᐃᖅᑲᓇᐃᔭᖅᑎᑕᐅᓗᑎᓪᓗ 

ᑕᒪᒃᑯᓂᖓᓕᒫᖅ NMCA ᐊᐅᓚᑕᖏᓐᓂᒃ ᐃᓚᒋᔭᐅᓗᑎᒃ 

ᖃᐅᔨᓴᕐᓂᕐᒨᖓᔪᓂᒃ.

7. ᐱᕚᓪᓕᖅᑎᑕᐅᓂᖏᑦ ᐊᑐᖅᑕᐅᕙᑦᑐᑦ ᐱᔪᓐᓇᐅᑏᑦ 

ᐃᑲᔫᓯᐊᑦᓴᓪᓗ

ᐱᔪᓐᓇᐅᑎᑦ ᐃᑲᔪᖅᑕᐅᔾᔪᑏᓪᓗ ᓲᕐᓗ ᐊᖑᓇᓱᓐᓂᕐᒧᑦ, 

ᐃᖅᑲᓇᐃᔮᒧᑦ, ᐱᓕᖕᒪᒃᓴᐅᑎᓄᑦ, ᑳᓐᑐᓚᓄᑦ, ᐊᒻᒪᓗ 

ᒥᓐᖑᐃᓯᕐᕕᖕᓂ ᓴᓇᖃᑦᑕᕐᓃᑦ ᐊᒻᒪᓗ ᐊᐅᓚᑦᓯᓃᑦ 

ᐋᖅᑭᑦᓯᒪᔭᕆᐊᓖᑦ ᐊᐅᓚᑕᐅᖏᓐᓇᕐᓗᑎᒃ ᐱᕕᓕᒫᖓᒍᑦ 

ᐃᑲᔪᖅᑕᐅᒍᑎᒃᓴᖏᓐᓄᑦ ᐃᓄᐃᑦ. ᑮᓇᐅᔭᓕᑕᐅᒋᐊᖃᕐᓂᖏᑦ 

ᓴᖅᑮᒍᑎᒃᓴᓂᒃ ᐋᖅᑭᐅᒪᑦᓯᒍᑎᒃᓴᓂᓪᓗ NMCA−ᓂᒃ 

ᐃᓚᖃᕆᐊᓖᑦ ᖃᐅᔨᓴᕐᓂᕐᒥᒃ ᐃᑲᔫᑎᒃᓴᓂᒃ ᐃᓄᖕᓄᑦ 

ᑖᒃᑯᓄᓐᖓᖓᔪᓂᒃ ᐊᑐᖅᑕᐅᕙᑦᑐᓂᒃ ᐊᑐᕆᐊᓕᖕᓂᒃ 

ᓴᖅᑭᐸᓪᓕᐊᑲᓐᓂᕈᑎᒃᓴᓂᒃ ᐊᒻᒪᓗ ᐊᐅᓚᑕᖏᓐᓂᒃ ᑲᓇᑕᒥ 

ᒥᕐᖑᐃᓯᕐᕕᓕᕆᔨᕐᔪᐊᒃᑯᑦ.



ᓄᑖᖅ ᐋᖅᑭᑦᓯᒪᒍᑎᒃᓴᖅ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ

ᕿᑭᖅᑕᓂᒃᑯᑦ ᓇᓗᓇᐃᖅᑐᐃᓂᐊᖅᑐᑦ ᐱᓕᕆᐊᒃᓴᓚᑦᑖᖑᓂᐊᖅᑐᓂᒃ NMCA ᓴᖅᑭᖅᑕᐅᓂᖏᑎᒍᑦ 
ᐃᓚᒋᓗᓂᐅᒃ ᐊᐅᓚᑦᓯᓂᖅ ᐊᖏᕈᑕᐅᓯᒪᔪᑎᒍᑦ ᕿᑭᖅᑕᓂᒃᑯᓐᓄᑦ ᐊᒻᒪᓗ ᑲᓇᑕᒥ 
ᒥᕐᖑᐃᓯᕐᕕᓕᕆᔨᕐᔪᐊᑯᓐᓄᑦ ᑖᒃᑯᓇᓃᑦᑐᑦ ᐱᓕᕆᐊᒃᓴᑦ ᓇᓗᓇᐃᔭᖅᑕᐅᓯᒪᓂᖏᓐᓂ ᐊᒻᒪᓗ 
ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂ ᐊᑎᓕᐅᖅᑕᐅᓚᐅᖅᑐᓂ ᐊᐅᒡᒍᓯ 14, 2017.

ᖃᐅᔨᒪᒋᐊᓕᒃ: ᕿᑭᖅᑕᓂᒃᑯᑦ ᐃᓕᓴᕐᓯᓯᒪᔪᑦ ᐊᓯᖏᓐᓂᒃ ᑕᕆᐅᕐᓂ ᓴᐳᔾᔭᐅᓯᒪᔪᓂ ᐱᓇᓱᐊᒐᑦᓴᑦ 
ᑐᒃᓯᕋᐅᑕᐅᓂᖏᓐᓂᒃ, ᓲᕐᓗ ᑕᕆᐅᖅ ᓴᐳᔾᔭᐅᓯᒪᔪᑦ (ᓯᕗᓕᖅᑕᐅᔪᑦ ᐃᒪᕐᒥᐅᑕᓕᕆᔨᒃᑯᓐᓂᒃ), ᐊᒻᒪᓗ 
ᐱᑭᐊᓚᓱᐊᓱᐊᖅ (ᖁᑦᓯᑦᑐᒦᑦᑐᖅ ᐊᐅᒃᑲᓂᕐᔪᐊᖅ) ᓴᐳᔾᔭᐅᓯᒪᔪᖅ ᐱᑭᐊᓚᓱᐊᕐᓱᐊᖅ ᑲᒥᓴᒃᑯᓐᓄᑦ. 
ᕿᑭᖅᑕᓂᒃᑯᑦ ᐅᑉᐱᕈᓱᑦᑐᑦ ᑖᓐᓇ ᐊᑐᖅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᖅᑕᐅᔪᖅ ᑖᒃᑯᓇᓂ 
ᑎᑎᕋᕐᓯᒪᔪᓂ ᐊᑐᖅᑕᐅᒋᐊᖃᕐᓂᖏᓐᓂᒃ ᓯᕗᒧᐊᒃᑎᑦᓯᕙᓪᓕᐊᑎᓪᓗᒋᑦ ᑖᒃᑯᓂᖓ ᐱᖕᒪᕆᐅᔪᓂᒃ 
ᐱᓇᓱᐊᒐᑦᓴᓂᒃ.

